
Mu gihe mwene Data Neville yatangaga ayo matangazo, avuga ko. . . undi munsi, avuga ku Mwuka 
w'Umwami, wari winjiye - wamanukaga mu nyubako, mwene Data Moore yaravugaga ati “Aho hari ubwiza 
bukomeye ku buryo nizeye ko umuzamuko wabaye.” Kandi yaravuze ati “Narebye impande zanjye noneho 
mbona abandi bicaye aha.” Yaribwiye ati “Oya, ntiwari waba, kuko niba - niba ari bo bakiri aha, ubwo nzi 
- nzi ko nkiri aha.” Ndetse, rimwe na rimwe, Umwuka w'Umwami wiyerekana ari mwiza cyane kuri twe.

Dufite amahirwe cyane kugira hagati yacu izi nshuti nyinshi tubona muri iyi nyubako; ni nyinshi cyane 
ku buryo tutashobora kubavuga. Nabonye ku bw'amahirwe Carpenter yinjira, umugabo wadushyingiye, 
umugore wanjye nanjye. Mwene Data Carpenter yabaye umugisha ukomeye kuri twe aha ku rusengero, 
ubukozi bwe bwabaye umugisha kuri twe, kandi abwirizanya. . . urebye ahantu hose. None dufite 
amahirwe kumugira hagati muri twe, yoo, n'abandi benshi.

Noneho, aha hari ikindi kibazo nahawe ejo nimugoroba:

Mwene Data Branham, abakobwa batanu b'abapfapfa ba Matayo 25, bafatwa nk'abandi 
Banyamahanga? Niba numvise neza, abakobwa batanu b'abapfapfa barakize, ariko bagomba kunyura mu 
gihe cy'umubabaro. Ese ni byo? Niba ari ko bimeze, iherezo ryabo rizaba irihe? Birashoboka ko baba 
intama zatandukanijwe n'ihene kandi zivugwa muri Matayo 25.33 na 34?

Umutewolojiya mwiza cyane, kubijyanye n'ibyo na... nanjye nemeranya na byo, ko ari abasigaye, 
umukobwa w'umupfapfa ni uwasigaye mu rubyaro rw'umugore Ibyahishuwe bivuga, wagumye ku 
mategeko y'Imana kandi akaba afite ubuhamya bwa Yesu Krisitu.

Umugore azafata igice cy'igitambaro noneho akirambure; byiza, ni cyo noneho akata ku bw'uwe - 
cyangwa ahubwo afata urupapuro rwe noneho akarurambura ku gice runaka yifuza, akurikije uburyo ari 
bubikatemo. Noneho ubwo, icyo yaretse kitwa icyasigaye, ariko bijyanye n'amahitamo ye, abikatira 
ahantu runaka, nk'uko abyumva. Noneho icyaretswe kitwa icyasigaye.

Noneho, niba mureba neza, hari abakobwa batanu b'abapfapfa n'abakobwa batanu b'abanyabwenge; 
bose bari isugi, bose bari bafite imimerere imwe. Ariko ni ku bwo gutoranywa, ni ku bwo gutoranywa ko 
mbere yuko isi ishyirwaho urufatiro, Imana yatoranyije Umugeni Wayo Ishyira amazina yabo mu Gitabo 
cy'Ubugingo cy'Umwana w'Intama watambwe mbere yuko isi ishyirwaho urufatiro; mbere yuko isi ibaho, 
Imana, mu gitekerezo Cyayo, kuko itagira itangiriro n'iherezo. . .

Kandi rimwe na rimwe dukoresha ijambo “gutoranywa mbere”, ariko mu by'ukuri bigirwa impaka cyane 
muri iki gisekuru cy'itorero turimo. Mu gihe cy'abahohwe Imana, iryo jambo rihebuje ryarakoreshwaga mu 
by'ukuri, Barabyizeraga nta gushidikanya. Ariko uyu munsi, twajyiye kure ku nyungu y'ibitekerezo 
bijyanye n'imyizerere yo gukurikira amategeko buhumyi, inyigisho zo gukurikiza imyizerere yo gukurikiza 
amategeko buhumyi by'itorero, ari bo baje. . . bari ikintu kiza, kuko mu Bwongereza, byose byahindutse 
inyigisho ya Calvin, ku buryo batongeye na rimwe kugira ububyutse; ni bwo haje John Wisley, yigisha 
imyizerere bise “arminienne” ni ukuvuga imyizerere ya kivandimwe igamije kuburira abantu ngo bikosore 
yatanze uburinganire. Imana igihe cyose izatanga uburinganire.

Ku bw'ibyo, abakobwa b'abapfapfa ni ukuvuga ko bari abatari bafite amavuta mu matabaza yabo, ni 
bo, ndizera, bajugunywe mu mwijima wo hanze ahari kurira, kuniha no guhekenya amenyo. 
Nimubigereranya n'inyandiko zanyu munsi ya paje, ibyo bizazana mu buryo bwuzuye icyo kintu mu 
mubabaro ukomeye. Kandi ndatekereza ko ari abazasigara kandi bazanyura mu mubabaro ukomeye. Ni 
isomo ubwaryo, aho; tubaye dufite igihe cyo kubivugaho, niba mu. . .

Noneho, mwibuke, navuze ibi, aya magambo ya mbere muzumva kuri izi bande “Ibyo bintu, mbyigisha 
bijyanye nuko nzi ko ari ukuri.” Murabona? Noneho, niba bipfuye, si - sibindebe. Kandi nshobora kuvuga 
gusa ibyo nizera. Kandi simfite intego yo gukomeretsa ibyiyumviro by'umuntu uwo ari we wese. Tugomba 
gusa kubishyira ku ruhande igihe tuje, nyuma tugafata icyo kintu cyavuzwe noneho tukagisuzuma kugira 
ngo turebe niba mu by'ukuri kijyanye n'ibyanditswe cyangwa kitajyanye n'ibyanditswe. Rwose ni bwo 
buryo bwiza cyane bwo kubikora, kuko mu munsi nk'uyu turimo ubu, mu gihugu twasaruyemo inshuro 
nyinshi kandi nyinshi hamwe n'ubwoko bwose bw'ibintu, noneho, birakomeye gutuma abantu bumva mu 
by'ukuri icyo kintu. Mu gace katigeze kumva, nk'urugero, iyo mubabwiye, barizera; ni uko bigenda.

Kandi mu gihe umuntu umwe azaza afite igitekerezo runaka, n'undi muntu akazaza afite ikindi 
gitekerezo runaka, noneho tukibona dufite amatorero ya kidini runaka magana cyenda atandukanye, 
kandi buri rimwe ritandukanye (inyigisho yaryo) n'irindi; hagomba kuba hari rimwe riri mu kuri n'irindi riri 
mu ikosa. Ndetse rwose uburyo bumwe gusa bwo kubigaragaza, ni ukubizana kuri Bibiliya (murabona?), 
kandi bakareka Bibiliya. . . Noneho, inshuro nyinshi, abantu batanga insobanuro zabo bwite. Ariko twe, 
mu by'ukuri dukora ibyo dushoboye byose kugira ngo tudatanga ubusobanuro runaka bw'umuntu kuri 
ibyo: Kuyisoma neza nk'uko iri, kandi tukavuga tuti “Ni gutyo.”

Noneho nyuma, nakunze kubona ko iyo mufashe gusa icyo Yavuze, ibyo bizatuma byose bihura mu 
buryo bwuzuye mu Byanditswe. Ni kimwe nko gushyira hamwe amakarita y'umukino ugoranye; mugomba 
kureba urugero mbere yuko mushobora gushyira hamwe ayo makarita yo gukina mu buryo buri bwo. Iyo 
mutabikoze, nakunze kuvuga nti “Muzagira ishusho muzagira, bizaba inka irimo kurisha ibyatsi ku 
gasongero k'igiti.” Ibyo ntibizatanga ishusho y'ukuri.

Ariko nitureka gusa Umwuka Wera. . . Ni nde wanditse Bibiliya? Abantu banditse Bibiliya basunitswe 
n'Umwuka Wera. Ni ukuvuga ko, nta Mwuka Wera, ntimuzigera muyumva, nta cyo bivuze cyane uko 
mwaba mwarigishijwe neza kose. Mu by'ukuri, Yesu ndetse yahimbaje Imana kuko Yabihishe intiti 
n'abanyabwenge, Ikabihishurira abana bashobora kwiga. Kandi buri umwe mu bigishwa urebye ntiyarazi 
gusoma cyangwa ntiyari yarize, uretse umwe gusa, kandi yari Pawulo.

Kandi Pawulo yavuze ko yagombye, kugira ngo amenye Yesu, kwibagirwa ibyo yari amaze kwakira 
byose nk'ubumenyi. Ni gutyo yabwiye itorero ry'i Korinto ko atajyiye [abasanga] afite ubwenge 
bw'abantu n'ubumenyi buhambaye bw'ururimi, kuko ukwizera kwabo - kwabo kuba ubwo kwarashingiye ku 
bwenge bw'abantu, ahubwo ko yajyiye abasanga afite imbaraga no kwigaragaza k'Umwuka Wera, kugira 
ngo ukwizera kwabo gushobore gushingira ku mirimo y'Umwuka Wera, bijyanye n'Ijambo ry'Imana.

Kandi ni kuri Ryo twihatira kwegera kurushaho muri aka kanya ndetse; mu by'ukuri, mbere yo 
kurangira kw'iki cyumweru, cyangwa igihe iki cyumweru kirangirira, muzabyumva; ni cyo mu buryo 
bwuzuye uwo mugozi muto wari cyo wambukiranyije ibisekuru kuva ku mutwe umwe ujya ku wundi.

(Urakoze kuba washyize ikibaho hejuru cyane mo. Ni byiza cyane.)8

Noneho, yoo... Nakwifuza ko twabifata mu gihe cy'ubukonje (hiver), ku bw'ibyo dushobora kuzafata 
Igitabo cyose cy'Ibyahishuwe kugira ngo tukizenguruke neza. Cyuzuye inyigisho zihebuje cyane. Kandi 
ndibuka, ko hashize imyaka makumyabiri cyangwa makumyabiri n'itanu, ndatekereza, mu gihe itorero ryari 
rikiri rito, twatangiye... mu ntangiriro z'itumba, kandi twari hafi ahantu heza h'itumba bijyanye n'igihe 
twarangiriza Igitabo cy'Ibyahishuwe.

Ndibuka ko nafashe Igitabo cya Yobu. Yoo! Mwene Data Wright, nagumye aho igihe kirekire ku buryo 
umugore byarangiye anyandikiye kugira ngo ambaze ikibazo, yaravuze ati “Mwene Data Branham, 
ntimuzabyutsa Yobu mu kirundo cy'ivu?”

Noneho, nageragezaga kwerekana ikintu runaka, mu by'ukuri, ni aho neza byose byari biri mu buryo 
budafite ubwinyegamburiro; ni igihe twari aho, aho Umwuka w'Umwami yaje kuri We. Noneho igihe 
imirabyo yatangiraga kurabya n'inkuba guhinda, Umwuka uza ku muhanuzi, noneho uwo wa nyuma abona 
Kuza k'Umwami. Kandi nashakaga kubyumvikanisha; ni ku bw'iyo mpamvu namurekeye muri icyo kirundo 
cy'ivu mu gihe kirekire, byari kugira ngo - kugira ngo ngaragaze icyo kintu. Kandi nari nzi ko ibyo 
byashoboraga guca intege mo. Nanjye ndetsi ndarakara igihe numva umuntu azenguruka ku kintu, aho 
kurasa ku ntego. Ariko birashoboka ko ari Imana iyobora uyu muntu ku ntego ku bw'ibyo.

Noneho, tugaruke kuri abo basigaye, mbere yo kureka icyo kibazo. Nizeye ko mbigaragaza neza, 
ibyo. . . Ndizera mu by'ukuri ko abo basigara batoranijwe n'Imana. Nda - ndabyizera, ko Imana 
yatoranyije abo basigaye mbere yuko isi ishyirwaho urufatiro, kandi mu kumenya Kwayo mbere ibizaba

Si ijambo . . . Noneho, mufate gutoranywa mbere (murabona?), mu by'ukuri ni ijambo rito 
ridakoreshwa cyane ku bantu. Murabona? Ariko Imana, mbere yuko isi ishyirwaho urufatiro, mu gitekerezo 
Cyayo gihebuje kitagira itangiriro n'iherezo, yatoranyije Itorero, yatoranyije Yesu, yatoranyije Itorero, 
kandi yashoboraga kuvugira mu itangiriro ikizaba ku iherezo. .

Niba Itagira itangiriro, ntigire n'iherezo, nta kintu na kimwe Itazi. Yari izi buri kirondwe kizaba ku isi 
n'inshuro kizakubita buri gifuniko gitwikiriye ijisho. Noneho, ni uburyo rwose. . . ingano y'ibinure cyatanga 
cyangwa ingano byatanga byose hamwe. Nta tangiriro, nta n'iherezo; mwe - mwe. . .Ntibishoboka 
kubisobanura. Kandi ni cyo Imana iri cyo, Imana itagira itangiriro n'iherezo.

Kandi, nimureba, Bibiliya ivuga ko mu minsi ya nyuma, antikrisitu uzagaragara ku isi. . .10

Noneho, mukurikire mwitonze. Ni yo nenge yo nyine. . . Ndatekereza ko hashobora kuboneka 
amamiliyoni mu banjye. Ariko ku bijyanye na mwene Data wacu w'agaciro Billy Graham, icyo kibwirizwa 
yabwirije undi munsi, ku cyumweru giheruka, nibwiye neza rwose ko bwari ubutumwa buziye igihe. Kandi. 
. . Muri icyo gihe yavuze ko Satani iyobya ndetse n'intore.

Oya, Bibiliya ivuga ko yayobya n'intore bibaye bishoboka. Kandi ntibishoboka, kuko Imana 
yabatoranyije mbere yuko isi ishyirwaho urufatiro. Murabona? Umwana w'Intama. . . Yesu Krisitu yari 
Umwana w'Intama watambwe kuva isi yashyirwaho urufatiro. Ndetse n'igihe Imana ifite ikintu runaka mu 
gitekerezo Cyayo, iyo Ivuze Ijambo, Ntirishobora na rimwe guhinduka, Ntirishobora na rimwe guhindurwa. 
Murabona, kuko Nti - Nti - Ntigira itangiriro n'iherezo, kandi Amagambo Yayo azasohora.

Mubitekerezeho gusa... Isi duhagazeho uyu mugoroba ni Ijambo ry'Imana ryagaragajwe. Isi igizwe 
ndetse n'ibintu bitagaragara. Yaravuze rwose iti “Habeho”, noneho icyo kintu kibaho. Ni kangahe 
byoroshye rwose ku bw'iyo Mana gukiza umubiri urwaye, niba Ishobora kurema ikintu gusa ikivuze. 
Murabona, Ijambo Ryayo, niba gusa dushobora kugira ukwizera kugira ngo twumve icyo Ijambo ari cyo.

Turi cyane rwose mu bifatika kandi turi mu rujijo cyane mu bitekerezo byacu... Yoo, sinzi. Twakiriye 
inyigisho nyinshi, urukingo rw'uyu, urukingo rw'uriya, kandi - ibyo bitujyana aho hantu aho byose 
byangiritse.

Ariko wenda mushoboye kwitandukanya na byose noneho mukagaruka mukamenya ko Ari Imana kandi 
ko Amagambo Yayo adashobora gutsindwa nk'uko na Yo idashobora gutsindwa. . . kandi iri Jambo 
ritsinzwe, ubwo Imana iratsinzwe; kandi Imana itsinzwe, cyangwa. . . Si Imana. Murabona? Ni ukuvuga 
ko. . . Kandi mwibuke, Ntishobora kuvuga ikintu aha kandi ngo ivuge ikindi hariya; Igomba guhagarara ku 
murongo Wayo wa mbere kugira ngo ibe Imana. Ku bw'ibyo, twe. . .

Kandi Idusaba ikintu kimwe gusa: kwizera ko icyo Yavuze ari Ukuri, kandi ko Izagisohoza. Yoo, mbega 
ukuntu bihebuje! Niba mwiteze ko ikintu runaka kiziyeho kiba, rimwe na rimwe ibyo bisaba ukwizera mo 
gake. Ibyo ntibizatanga ibitangaza, ariko nimubyihambiraho, ibyo bizabakura mu gikorwa; mubihagarareho 
gusa.

Ni nk'igihe Yavugaga iti “Akabuto ka sinapi, akabuto gato mu mbuto zose. . .” None mwamaze kubona 
ko sinapi itivanga n'ikintu na kimwe. Ntimushobora kubangurira sinapi n'ikintu; ntibizihuza. Kandi niba 
mufite ukwizera, rwose ukwizera guke cyane kudashobora kwivanga no kutizera, cyangwa imikorere 
y'itorero cyangwa amahame y'idini, mwihambire ku Mana, mwihambire kuri ibyo, ibyo bizatuma mu by'ukuri 
mwambuka urwo rujijo, bizabibasohoramo mu by'ukuri. Yego. Muhagarare kuri uko kwizera.

Noneho, kugira ngo dutangire, igihe Imana. . . Bibiliya iravuga iti, mu Byahishuwe, ko antikirisitu, mu 
minsi ya nyuma. . . Noneho, murebe ayo matorero yose yishyira hamwe. Mu minsi ya nyuma, antikirisitu 
azayobya isi abafite amazina yabo bose atari yanditse mu Gitabo cy'Ubugingo cy'Umwana w'Intama kuva 
isi yashyirwaho urufatiro. Ni ryari izina ryanyu ryashyizwe mu Gitabo cy'Ubugingo? Mbere ndetse yuko 
tugira isi, mwatoranyijwe kugira ngo mwakire Umwuka Wera muri iki gisekuru.

Nsanze Eddie Perronett

Nzahambira nkomeze ubugingo bwanjye mu nkambi y'uburuhukiro,

Kugira ngo ntazongera kugashyiriza ku Nyanja yibirinduye kandi ifite umuhengeri;

Umuraba ushobora gukubura inyanja yibirinduye kandi yuzuye amakuba;

Ariko muri Yesu, ndi mu mutekano igihe cyose.

Nta kintu na kimwe cyashobora kudutandukanya. Imana ntishobora - ntigaruka ku Ijambo Ryayo. 
Kandi niba Itagira itangiriro n'ihereo kandi Ikabaha Umwuka Wera aha muzi ko Izabatakaza aho, ni iki 
Ikora? Niba mutayobejwe mu bunararibonye bwanyu, niba mufite Umwuka Wera. . .

Noneho mwite ku cyo Bibiliya ivuga mu Befeso 4.30 “Kandi ntimuteze agahinda Umwuka Wera 
w'Imana wabashyiriweho kuba ikimenyetso kugeza ku. . . ” Ku bubyutse butaha? Ese biraboneye? 
“Mwashyizweho ikimenyetso kugeza ku munsi wo gucungurwa kwanyu.” Kugeza ryari? Kugeza ku 
gucungurwa kwanyu.

Mufate wago (imidoko y'imipine y'ibyuma igenda mu muhanda w'imodoka y'imyotsi); muyipakirire mu 
muhanda w'imodoka z'imyotsi, kandi igihe izaba imaze neza gupakirwa. . . Nyamara, ntimushobora 
kongera gufunga iyo modoka, umugenzuzi agomba kuza. Noneho agakora ubugenzuzi kugira ngo agenzure 
niba hari ikintu runaka kinyeganyega kandi kiri bwinyeganyeze kizenguruka. Kontineri ishobora kuba. . . 
Wago ishobora kuba ipakiye yuzuye, ariko niba harimo umwanya urimo ubusa, azategeka ko batangira 
gupakira. Kandi icyo ni cyo kibazo, benshi muri twe ntibakira Umwuka Wera; iyo Umugenzuzi aje, abona 
imyanya myinshi irimo ubusa (murabona?), ni yo mpamvu Atayishyiraho ikimenyetso.

Undi munsi, umutewolojiya wo kurwego rwo hejuru yaje kundeba, cyangwa ahubwo ntibyari undi 
munsi, hashize imyaka itatu cyangwa ine ibyo bibaye, noneho yaravuze ati “Nashakaga kubabaza ikintu.” 
Yaravuze ati “Aburahamu yizeye Imana kandi ibyo abibarwaho gukiranuka.”

15

Naravuze nti “Ni byo, bijyanye n'ukuri.”

Yaravuze ati “Ni iki uyu mugabo yashoboraga gukora kiruta kwizera?”

Naravuze nti “Ni byo yashoboraga gukora gusa.”

Yaravuze ati “Noneho, ni he iyi nkuru y'Umwuka Wera ibajyana hanze y'ibyo?” Noneho, murazi, yari 
umubatisita. Kandi yongeyeho - yongeyeho ati “Ni he uwo Mwuka Wera ubajyana?” Yongeyeho  ati  “Iyo

umuntu yizeye, mu kanya yizeye, yakira Umwuka Wera.”

Naravuze nti “Oya oya. Noneho, mu - muranyuranya Ibyanditswe, ariko Ibyanditswe ntibyinyuranya. 
Murabona? Pawulo yabajije abantu ati 'Mwakiriye Umwuka Wera kuva mukizera?”

Noneho yaravuze ati “Byiza. . . ”

Naravuze nti “Ni byo ko Aburahamu, se w'ukwizera yatanze. . . Imana yamuhaye isezerano kandi 
yizera Imana, kandi ibyo abibarwaho gukiranuka, ariko Imuha ikimenyetso cyo gukebwa nk'ikimenyetso 
cy'uko Yemeye ukwizera kwe.”

Noneho, niba Itarabashyiriraho ikimenyetso cy'Umwuka Wera, Ntiyari yemera ukwizera kwanyu muri 
Yo; mufite imyanya irimo ubusa. Murabona? Birashoboka ko mwakwizera, yego, ariko hari imyanya myinshi 
irimo ubusa. Ariko igihe mwujuje neza iyo myanya irimo ubusa, noneho Ibashyiraho ikimenyetso 
cy'Umwuka Wera kugeza ku munsi wo gucungurwa kwanyu. Imana ihamye ko Yameye ukwizera muhamya 
ko mufite muri Yo.

16

Aburahamu ahamya ukwizera, noneho Imana iravuga iti “Ngiye noneho kuguha ikimenyetso, 
cyerekana ko wa... ko Nakwemeye.” Kandi Imuha ikimenyetso cyo gukebwa.

Noneho, iyo mwemeye Krisitu nk'Umwami wanyu bwite, iyo mwizeye muri We kandi mukamusaba 
kweza mu buryo bwuzuye ubugingo bwanyu, noneho nyuma iyo Agarutse hamwe n'Umwuka Wera kandi 
akabaha ikimenyetso cy'Umwuka Wera, ubwo muba mushyizweho ikimenyetso kugeza ku munsi wo 
gucungurwa kwanyu.

Iyo wago, iyo yizunguza. . . igihe yapakiwe mu buryo bwuzuye kandi bafunze uwo muryango kandi 
bateyeho ikimenyetso, iba ishyizweho ikimenyetso kugeza aho igiye, si ikibazo ko umuntu yayifungurira 
mu nzira, akayirebamo imbere, akayisuzuma, akanagayo ijisho, akajugunya hanze ibinti bimwe, kandi 
akongeramo ibindi. Oya oya.

Itorero rizavuga riti “Byiza, ibi ni amahame y'idini. Ibi nta cyo byamara; ibyo nta cyo byamara.” Iyo 
Imana ibahaye Umwuka Wera, umurimo uba urangiye. Muzi aho muhagaze; muzi ibyabaye; kandi 
mushyizweho ikimenyetso ku rugendo rwose kugeza umunsi wo gucungurwa kwanyu, aho mugana hanyu 
muri uru rugendo rwo ku isi. Yoo! Gusa ku bw'imbaraga y'Umwuka Wera.

Noneho, abo bakobwa batari barakiriye Umwuka Wera, muribuka, ikintu kimwe bari babuze cyari 
amavuta mu matara yabo. Ese ni byo? Bibiliya ivuga ko amavuta ashushanya Umwuka Wera; ni ku bw'iyo 
mpamvu dusiga amavuta abarwayi ndetse n'ibindi. Kuko ari ikimenyetso cy'Umwuka Wera. Byiza, noneho 
ubwo, iyo Umwuka Wera utaza kubazaho, ntababyakiriye. . . Kandi igihe Wazaga, baravuze bati. . . 
Noneho, babwiye abakobwa batari bafite amavuta bati. . .

Murabona, basigaye inyuma mu gisekuru cy'itorero; bamwe mu bari bari aho bari abantu 
b'abanyamwete, ariko ntibari mu mucyo w'inyenyeri, ndashaka kuvuga aho ko urutambi rwabo rutakoraga 
mu mavuta. Murabona, ahubwo rwari hanze. Rwari rwazimye; bari batandukanye. Kuri uwo munsi, Pawulo 
yaravuze ati “Bitandukanyije na twe kandi mu buryo bugaragara ntibafite ukwizera.” Murabona, bari bari 
kure ya bo, “Basohotse hagati yacu kubera ko batari abacu”.

Noneho, ibyo byatangiriye aho muri icyo gisekuru cya mbere cya Efeso kandi byakomeje urugendo 
rwabyo kugeza muri iki gisekuru. Ni kimwe, ibyabaye muri buri kimwe muri ibi bisekuru cyakomeje mu gihe 
cy'ibi bisekuru kugeza muri iki. Mu kanya gato turabibona mu buryo bwimbitse.

Noneho, murebe noneho ko uwo mukobwa yajyiye aho hari amarira, kuniha no guhekenya amenyo.19

Munyemerere kuvuga ibi, inshuti zanjye z'agaciro kandi nkunda; mu by'ukuri, mu bisanzwe iyo nje aha 
muri uru rusengero, nza aha kandi nkakora umurirmo wo gukiza kandi nkasengera abarwayi; nyuma 
nkijyira ahandi mu gihugu. Ariko dore isaha nababwiye mu gihe kirekire, mushyire umutima nama wanyu 
mu mufuka wanyu. Noneho, turashaka - turashaka kwegerana turi inyangamugayo kandi tubwizanya 
ukuri, kuko turi ku munsi wa nyuma. Yego.

Noneho, ni aho mwe, abanazariyene b'agaciro na mwe aba Perelins de la Saintete bari mu kwezwa, 
mwatsinzwe. Murabona? Noneho, mwari muzi ko ubuzima bwa Yuda Iscariot bwazamuwe kugeza kuri 
urwo rwego? Yuda yizeraga Umwami Yesu nk'Umukiza we, Yari yaramwemeye nk'Umukiza we. Na we kandi 
yari yarejejwe. Yogejwe muri Yohana 17.17, igihe Yesu yavugaga ati “Data, bezeshe Ukuri Kwawe; 
Ijambo Ryawe ni Ukuri.” Kandi Yari Ijambo. Byiza cyane.

Muri Matayo 10, bakiriye imbaraga yo gukiza abarwayi, kuzura abapfuye no kwirukana abadayimoni. 
Kandi bajyiye mu nguni zose z'igihugu kandi birukana abadayimoni noneho bagaruka bishimye, baterera 
hejuru kandi bahimbaza Imana. Noneho Yesu arababwira ati “Ntimwishimire ko amadayimoni abubaha, 
ahubwo mwishimire ko amazina yanyu ari mu Gitabo cy'Ubugingo.” Ese ni byo? Kandi Yuda yari muri uwo 
mubare.

Yuda yari muri uwo mubare; ariko byari umwaka umwe n'amezi atandatu mbere yuko Yesu abambwa.20

Noneho, nyuma igihe Pantekote yazaga aho Yuda yagombaga kwakira Umwuka Wera n'ibindi byose, 
yerekana amabara ye. Yahakanye Yesu kandi aramugambanira.

Kandi ni ukugeza aho neza uwo mwuka wanyuze muri Luther, Wesley waje; iryo torero ryagejejwe ku 
kwezwa binyuze mu buzima butanduye (buboneye, nta kizinga, bwera, bukwiriye; bari abantu beza 
cyane mwaba mwarigeze muhura), ariko igihe hazaga igihe batangiye kuvuga mu ndimi no kwakira 
Umwuka Wera, abanazareyene, aba pelerins de la saintete n'abametodisiti bigenga ubwo baravuze bati 
“Ni iby'umubi.”

Kandi ni muri ako kanya ndetse mwatutse Umwuka Wera kandi mukikuramo by'igihe cyose. “Umuntu 
wese uzavuga nabi Umwana w'umuntu, azabibabarirwa, ariko umuntu wese uzavuga nabi Umwuka Wera, 
ntazigera abibabarirwa.” Murabona, murabona?

Mwibuke, abigishwa bose bavuze mu ndimi - Yesu Krisitu yapfiriye ku musaraba bavuga mu ndimi. 
Murabona? Murabona? Niba rwose mudashobora gukorana n'aba bantu aha, kwiyerekana nk'inshuti kuri 
bo aha, bizagenda gute aho? Niba aba rwose ari abadayimoni, na bariya bari bo. Murabona noneho aho 
berekanye amabara yabo?

21

Ubwo haza uwo mukobwa wejejwe nk'abandi kandi ubaho ubuzima bwera. Mfata amatorero mu 
mimerere ya kera: abanazariyene n'aba perelins de la Saintete, bizeraga mu buryo bwuzuye mu kwezwa; 
nta kintu na kimwe bashoboraga kunenga mu buzima bwabo, bari bejejwe mu buryo bwose bushoboka. 
Byaba ikintu kiza iyo twese tuza gushobora kubaho ubuzima nk'ubwo. Ni byo, birabakwiye.

Noneho, tuzi ko dufite cyane abigana benshi ku bapantekote. Ni byo. Ariko iyo mubonye idolari 
ripfuye, mumenya ko ryakozwe bagendeye ku idorali ry'ukuri, ku idorali ry'umwimerere. Ni byo. Kandi hari 
- hari Umwuka Wera w'umwimerere, Umwuka Wera w'umwimerere uvuga mu ndimi kandi ukora ibitangaza 
n'ibimenyetso, kandi ibyo, kuva kuri Pantekote. Biradukwiye rwose kugira abatwigana.

22

Ni ngombwa umugore mubi, udafite agaciro k'ikintu na kimwe, kugira ngo umugore w'ukuri agire 
gushashagirana kwe. Ni ngombwa ijoro, umwijima w'icuraburindi, kugira ngo herekanwe ubwiza 
bw'umucyo w'izuba. Ni byo. Ni ngombwa kurwara kugira ngo twumve uburyohe bw'ubuzima bwiza. Kandi 
ni itegeko ry'ubudasa; kandi ni ko byamye bimeze ndetse, kandi ndetse ni ko bizamera igihe cyose mu 
gihe cyose igihe ari. . .

Noneho, ni ukuvuga ko ari aho itorero ryageze.23

Noneho, Yesu ntiyavuze ko mu minsi ya nyuma (Matayo 24), iyo myuka ibiri izaba yegeranye ku 
buryo ibyo byayobya ndetse n'intore iyo biza gushoboka? Murabona? Kandi uwatoranyijwe kuva isi 
yashyirwaho urufatiro afite Ubugingo buhoraho. Kandi Ubugingo buhoraho, ntidushobora kwitandukanya 
na bwo. Buhoraho nk'Imana; ntimushobora guhagarika kubaho, ndetse n'Imana ntishobora guhagarika 
kubaho (ni ukuri), kuko muri igice cy'Imana; muri umuhungu cyangwa umukobwa w'Imana; ubuzima 
bwanyu bwarahinduwe, kandi muri igice cy'Imana; mufite Ubugingo buhoraho. Yoo, ndayikunda. Mwe 
oya?

Noneho, umuntu umwe yampaye iyi nyandiko, ni ikibazo gito rwose. Ntituri bufate umwanya munini 
kugira ngo tugisubize. Kandi mwibuke, igihe cyose muzabaza ikibazo, nzakora uko nshoboye kugira ngo 
nkisubize, niba mbishobora. Kandi ni ikibazo cy'ingirakamaro.

24

Umuntu umwe yashakaga kumenya niba atari byo ko umugore atanga ubuhamya, aririmba, atanga 
ubutumwa mu ndimi, asobanura ubutumwa cyangwa ahanura mu rusengero.

Oya, si ikosa; ni igihe cyose ibyo bikozwe muri gahunda. Murabona? Itorero riba muri gahunda gusa 
iyo. . . Uburyo bwiza kandi bw'ukuri bwo kubikora (ku bavuga mu ndimi n'ibindi, cyangwa ku butumwa 
butanzwe), ni mbere y'ubutumwa buza ku ruhimbi, si muri icyo gihe, kuko Umwuka Wera ukorera gusa 
ahantu hamwe icyarimwe, nk'uko Pawulo yabivuze kuri iyo nsanganyamatsiko.

Ariko abagore bashobora kugira impano y'ubuhanuzi, impano y'indimi no gusobanura, impano zose, 
uretse iyo kubwiriza. Ntibagomba kubwiriza. Babujijwe kubwiriza mu rusengero (ni ukuri), kugira umurimo, 
kwigisha cyangwa gukora ikindi kintu cyose mu rusengero. Ariko ku bijyanye n'impano, umugore arazifite 
zose, ashobora kugira imwe cyangwa iyo ari yo yose mu mpano icyenda z'umwuka bijyanye na 1 
Abakorinto 12, kandi nta murongo n'umwe ategetswe kubahiriza watuma ubutumwa bwe butagomba 
kuzanwa mu gihe cyabwo.

Murabona, buri butumwa butegereza igihe cyabwo. Niba umuntu umwe avuga mu ndimi kandi hakaba 
nta musemizi uhari, aceceke kugeza habonetse umusemuzi. Murabona? Kandi mu bisanzwe ubwo 
butumwa butangwa neza mbere y'iteraniro. Nyuma umuhanuzi, cyangwa umubwirizabutumwa, ari we 
muhanuzi  w'Isezerano  Rishya,  umubwirizabutumwa,  iyo  yigiye  imbere,  Imana  Itangira  gukora

25

imukoresheje. Murabona? Nyuma iyo arangije, ubwo noneho hatangira ubundi butumwa; noneho rwose 
mbere. . . Buri gihe ni muri gahunda, buri gihe. Kandi umugore abifiteho uburenganzira.

Ku bikurikiyeho, nashakaga gufata umwanya muto kugira ngo nsubize ibi; ngiye gusoma umutwe 
w'amagambo:
26

UBUHAMYA BUTATU BWO KWIZERA BUTANGIRA UBUSOBANURO BWA BIBILIYA. Washington, itariki 15 
Ukwakira.

Impuguke z'abagaturika, abaporotesitanti n'abayuda bakorera mu itsinda batangiye ubusobanuzi 
bushya buhuriweho bw'Ibyanditswe bushobora gufatwa nka Bibiliya y'ukuri ikurikije amahame 
yemeranyijweho itegerejwe cyane.

Aha hari ibindi bintu na none nshaka kwiga gake mbere yo kubitangaza. Mu yandi magambo, 
murabona neza icyo tuvuga, neza icyo Ibyanditswe bitangaza ku bw'iyi minsi, ni ukuvuga ko ibyo bintu 
bizishyira hamwe noneho bigakora ishusho y'inyamaswa. Ni byo. Bagerageje kubikora, kandi bari 
kubikoraho, noneho ubu bafite umwanya mwiza cyane bigeze bagira wo kubyerekana, kuko ni mu 
bushobozi bwabo bwuzuye. Kandi ni muri yo mpamvu ndetse nzanye ubu butumwa bujyanye n'ubuhanuzi, 
kuko ndatekereza ko ari ingirakamaro.

Niba hari abafite ubushobozi bwo kugaruka buri mugoroba, tuzihatira gutangira kare no kubarekura 
kare. Kandi niba ntarangije insanganyamatsiko, ubwo nzabitangaza bukeye bw'aho mu gitondo. 
Nitutarangiza icyo dushaka kuvuga cya 19 - umurongo wa 9 kugeza ku wa 20 uyu mugoroba, 
tuzabisubiramo mu gitondo saa yine. Turabibatangariza ku iherezo ry'umurimo, bijyanye nuko turaba 
twakoze.

27

Nyuma, ejo nimugoroba, tuzafata itorero rya Efeso kugira ngo dutangire, kandi tuzabikomeza mu gihe 
cy'imigoroba irindwi: Efeso, igisekuru cy'itorero rya Efeso; nyuma cya Simuruna; nyuma cya Perugamo; 
nyuma cya Tuwatira; nyuma cya Sarudi; nyuma cya Filadelifiya; noneho mu gusoza cya Lawodikiya, 
icyumweru gitaha.

Kandi tuzi ko aho mu nzira hari iyo mitako y'amabuye y'igiciro ihebuje, ni mu buryo bugoranye niba 
nshobora kwibuza kuhakora mbere y'igihe. Nk'uko nyibona kandi nkumva Umwuka azana ibiryo ku bantu, 
ibyo bimpa icyifuzo cyo gusimbuka nihuse no kuvuga ikintu runaka aho hejuru; ariko mu by'ukuri ngomba 
kwifata, nkabishyira mu gisekuru cyabyo kandi nkabizana mu gihe cyabyo. Ndetse, niba mutari buze 
nimugoroba, ntimuzabure kwiyegereza bande, cyangwa n'ubundi buryo bwose kugira ngo mubigire, kuko 
ndashaka ko bijya ahantu hose. Kandi nakoze ibi kubera ko numvise nyobowe n'Umwuka Wera kubikora; 
ni yo mpamvu gusa ituma mbikora. Kandi iyo nza kuba ntizera ko byafasha itorero. . .

28

Kandi mwibuke ko kuri uwo munsi, isaha izasona mu kanya gato aho tuzaba tutagishoboye kugira aya 
materaniro; noneho tugomba kubikora nonaha, mu gihe dufite umwanya wo kubikora. Murabona, ntituzi 
rwose igihe bazashyira iherezo kuri ibi.

Kandi noneho, hazaba ihuriro ry'amatorero, azishyira hamwe, azakora umutwe w'ihuriro ry'amatorero; 
mu by'ukuri, ubu bafite inyubako ikomeye y'Umuryango w'Abibumbye (O.N.U.) kandi buri dini ririmo. Kandi 
mugomba kuzaba muri rimwe muri ayo madini, cyangwa kwirukanwa. Kandi ni igihe ubwo tugomba 
kwerekana amabara yacu kandi tukemeza ko tuzi, si ugutomboza, ahubwo ni ukumenya NI KO UWITEKA 
AVUZE, aho muhagaze. Itorero rito ryakunze kuba umubare muto; ni itsinda rito rwose rya - umugozi 
muto usa na - umugozi utukura ugenda muri Bibiliya, kandi ni Itorero igihe cyose. Kandi turifuza 
kubyibuka.

29

Noneho, rwose ubusobanuro buto mbere yuko twongera tugasoma. Iki gitondo, twavuze ku 
Ihishurwa ry'Ubumana bw'ikirenga bwa Yesu Krisitu, ari bwo bwatumye duhishurirwa Yesu Krisitu bikozwe 
n'Imana iki gitondo nkaho ari Ubumana bw'ikirenga: NDIHO ukomeye (si“Nariho” cyangwa “Nzaba”), 
NDIHO, ni utagira iherezo. Kandi turabona ku gice cya 1 cy'Ibyahishuwe, cy'Ibyahishuwe. . .

30

Ni uguhishurwa kwa nde? Kwa Yesu Krisitu. Ni ikihe kintu cya mbere Ahishura kiri aha? Ko Ari Imana 
y'Ijuru, si imana mu butatu, ahubwo Imana imwe gusa: Imana imwe gusa; kandi Yihishura muri ubwo 
buryo ku gice cya mbere cy'Ibyahishuwe, kandi Ibivuga inshuro enye mu gice cya mbere ngo tutibeshya.

Ikintu cya mbere mugomba kumenya, nuko Atari umuhanuzi; Si imana nto, Si imana idafite akamaro 
cyane; Ni Imana. Ni Imana. Kandi ku bw'ibyo, guhishurwa rwose kwarazanwe, kandi tujyiye gukomeza 
uyu mugoroba igihe tugiye gutangira ubwikube karindwi bw'Umuntu wo Kubaho Kwe.

Kandi, yoo! Imana idufashe mu gihe turi kwigisha aya Magambo. Nabyize mu buryo bujyanye 
n'amateka, ariko mutegereze nongere njye aha ku ruhimbi kugira ngo nsigwe! Mu by'ukuri, ndumva ko 
twicaranye ahantu ho mu ijuru muri Yesu Krisitu, kandi ko Umwuka wanyu, igice cyanyu, ururimi 
rw'Umuriro (Umwuka Wera) ruri muri mwe rujya ku wundi, ruva kuri uwo rujya ku wundi; Ibyo bikongeza 
Umubiri munini w'Imana, birawatsa, kandi ni aho guhishurirwa. . .

31

Noneho, ikintu turi kuvuga, ni icyo kibazo nabajijwe kigira giti “Umugore yagombye. . . ndetse 
n'ibindi?” Ni byo neza byashyize itorero mu rwijiji rwaryo kuva mu itangiriro, abantu bakuye uburyo bwose 
bwo kwera mu iteraniro kugira ngo babihe ubuyobozi bw'idini. Ariko Imana ni Imana y'iteraniro. Ikorera 
muri buri kiremwa muntu; Iba muri buri mutima aho Ishobora kwinjira. Ibona abo bantu bafite impano 
kandi igakorera muri bo.

32

Noneho, niba umubi adashoboye kubafatira ku kintu, ubwo rero irizana noneho igakora gusa iteraniro 
rikomeye ridafite agaciro noneho igashyira kure abantu. Ni nk'uko Pawulo yabivuze ati “Iyo muteranye; 
niba mwese muvuga mu ndimi noneho umuntu wo mu bwoko akinjira, ntazavuga ko muri abapfapfa, 
abasazi?” Niba umwe avuze mu ndimi, uyu n'uriya, mu buryo budafite gahunda n'ibindi byose, 
ntibizagenda. Ariko yaravuze ati “Ni ukuvuga ngo niba umuntu umwe ahanura kandi agahishura amabanga 
y'umutima, ubwo rero bazavuga ko Imana iri rwose muri mwe.” Murabona?

Ariko niba umuntu umwe avuga mu ndimi mu guhishurirwa kandi akabisobanura, ikintu runaka ku bwo 
kubaka itorero, ubwo itorero ryose rizubakwa. Niba Imana ivuze inyuze mu muntu umwe mu rurimi tutazi, 
reka Ibihe umwe noneho bisobanurwe n'undi, kandi atangaze ikintu runaka gisohora neza nk'uko 
cyatangajwe, ubwo noneho Umwuka w'Umwami ari muri mwe. Kandi, yoo! dukore ibyo dushobora byose 
kugira ngo tubibone, nshuti; tugumane uwo muriro waka.

Noneho, neza mbere yuko dufungura i - icyo gitabo gihebuje ari byo Byanditswe, ndibaza niba bitaba 
ari ukurenza gusaba ko twashobora guhaguruka noneho tugahindura umwanya neza iminota runaka, mu 
gihe turi gusenga.

33

Mana Ishobora Byose yazuye Umwami Yesu mu bapfuye kandi, nyuma y'imyaka 1900, yamutweretse 
nk'Imana idatsindwa yo mu Ijuru, turagushimira ku bw'ibyo ndetse no ku bw'Ubwiza Bwe muri twe umunsi 
ku munsi, mu rugendo rwacu rwa buri munsi. Kandi dufite amahirwe cyane yo kumenya ko muri iyi saha 
y'urwijiji aho isi itazi icyo gukora, abantu bacukura imyobo mu butaka, bikorera ubwirinzi muri beto, ariko, 
o Mana, ntabashobora kwikinga umujinya w'Imana. Hariho gusa u - ubufasha bumwe, Mwami, kandi 
dufite amahirwe yo kuba twaramwemeye. “Nimbona Amaraso, Nzabanyuraho.” Yoo, ni kangahe dufite 
amahirwe uyu mugoroba, ku bw'ubu burinzi buhagije mu buryo bwuzuye bw'Amaraso y'Umwana w'Intama 
w'Imana, Umutambyi Mukuru, uyu mugoroba, uri mu bwiza arimo kutuvugira ashingiye k'ubuhamya bwacu. 
Dufite amahirwe cyane ko ari muri twe uyu mugoroba, Umuhanga mu kuvuga, Umwuka Wera ukomeye, 
Umugabura wo gusigwa ukomeye, Umugabura w'Ubugingo ukomeye.

Kandi noneho, Mwami Mana yacu, nk'uko nahamagaye aba bantu guteranira aha munsi y'iki gisenge - 
kandi twateraniye aha nk'Itorero cyangwa ahubwo igice cy'iri, ntitwateranye mu izina ry'iki gicaniro, mu 
izina ry'umuntu runaka, ahubwo mu Izina rya Yesu Krisitu - reka Umwuka wayoboraga umubiri We 
n'igitekerezo Cye, kandi wamugenzuraga, uze muri twe uyu mugoroba ku bwo gusobanura Ijambo, 
kubwiriza Ijambo, no kuriha imitima yacu ishonje mu gihe tumutegereje, kuko tubisabye mu Zina Ryayo no 
ku bw'icyubahiro Cyayo. Amina. (Mushobora kwicara.)

Noneho, mwe mufite Bibiliya zanyu, tujye ku gice cya 1 cy'Ibyahishuwe kandi dutangirire ku murongo 
wa 9. Mufate amakaramu yanyu y'ibiti n'urupapuro, ngiye kugerageza kubaha amatariki amwe na mwe 
ndetse n'ibindi, mu gihe ndibube nigira imbere.

34

Noneho... Iki gitondo, byari mu by'ukuri ikibwirizwa, nashyize urufatiro ku guhishurirwa k'Ubumana, 
Imana yahishuriwe muri Krisitu. Ni bangahe babyizera? Imana ihishurirwa muri Krisitu, Yehova ahishurirwa 
muri Krisitu. Uyu munsi, ni he Imana Igomba guhishurirwa? Mu Itorero Ryayo mu bwoko Bwayo, muri twe. 
Umwuka umwe, imirimo imwe, kwigaragaza kumwe, urukundo rumwe, imbabazi zimwe, kwiyoroshya 
kumwe, ineza imwe, kwihangana kumwe, amahoro amwe, impuhwe zimwe, ibyari muri Krisitu byose biri 
mu Itorero.

Mwibuke, ntimwibagirwe ibi: Ibyo Imana yari iri byo byose, Yabisutse muri Krisitu (Yari Ukuzura 
k'Ubumana mu mubiri), kandi ibyo Krisitu yari byo byose, Yabisutse mu Itorero: Imana hejuru yacu, Imana 
hamwe na twe, Imana muri twe, ubutatu bw'Imana, Imana yigaragaje mu buryo butatu butandukanye: 
Data, Umwana, Umwuka Wera.

Guhishura kwerekanye ko Atari Imana eshatu, kandi Ntinakase mu bice bitatu. Ahubwo ni Imana 
imwe gusa yari Imana mu minsi y'ubugabuzi bwa Data; Yari Imana mu minsi y'ubugabuzi bw'Umwana; Ni 
Imana mu minsi y'ubugabuzi bw'Umwuka Wera, Imana imwe, si Imana eshatu zitandukanye, si abantu 
batatu, si ubumuntu butatu. Ni Umuntu umwe gusa, Ubumuntu bumwe gusa.

35

Ntimushobora kugira ubumuntu mutari umuntu. Bamwe baravuga bati “Si abantu batatu, ariko Ni 
Ubumuntu butatu.” Ntimushobora kubitandukanya; kuko niba Imana ari ubumuntu, Ni umuntu; kugira ngo 
habeho ubumuntu, ni ngombwa kuba umuntu. Ni ukuvuga ko Ari Umuntu; Alufa na Omega; Uwariho, uriho 
kandi uje. Yoo! Muri make Ni byose. Ndabikunda.

Murebe  kamere  Yayo,  ubuzima  Bwayo,  imirimo  Yayo.  Yakagombye  kwigaragaza  aha  ndetse  muri  iki36

gicaniro, neza nk'uko byari bimeze ku munsi Wayo (simbivuga kugira ngo mbeshye, Imana irabizi), si aha 
gusa, ahubwo mu isi. Mfite amahirwe cyane ko byagenda gutyo. Tuzi rwose aho duhagaze, kuko dufite 
uwo Mwuka umwe muri twe, udukoresha kandi werekana ko Uri aha.

Si twe, ni Yo; ntidushobora gukora ibyo bintu; ni Imana. Hejuru y'ibyo, Yaretse isi y'ubumenyi ifata 
ifoto Yayo. Hagati muri twe, muri twe, impande zacu, hejuru yacu, ikorera muri twe no hanze yacu, yoo! 
mbega ukuntu bihebuje!

Twaririmbaga indirimbo ntoya:

Ndi Uwavuganye na Mose mu gihuru cyaka umuriro,

Ndi Imana ya Aburahamu, Inyenyeri yaka ya mu gitondo.

Ndi ururabo rw'Iroza rwa Saron; yoo! Ni he muvuga ko Nturuka?

Muzi Data, cyangwa mushobora kuvuga Izina Rye? Yoo, ni nde muvuga ko Ndiwe?

Cyangwa ni he muvuga ko Nturuka? Muzi Data? Cyangwa mushobora kuvuga Izina Rye?

Ndi Alufa, Omega, itangiriro n'iherezo,

Ndi ikiremwa cyuzuye cyane, kandi Yesu ni Izina Ryanjye. Amina.

Yoo! mbega ukuntu bihebuje, guhishurirwa! Noneho, mwibuke, ntimushobora kubibona ku 
batewolojiya; ibyo ntibiza gutyo. Ibyo bizanywa gusa no guhishurirwa. Umubatizo w'amazi mu Izina rya 
Yesu Krisitu ushobora gutangwa gusa no guhishurirwa. Kuba Yesu n'Imana ari Umuntu umwe bizanywa 
gusa no guhishurirwa. Bibiliya yose yubakiye ku guhishurirwa. Matayo 17 haravuga hati - haravuga hati 
“Kuri uru rutare (guhishurirwa k'umwuka), Nzubaka Itorero ryanjye, kandi imiryango y'i kuzimu h'abapfuye 
ntizashobora kurirwanya.” Ndahamagarira umuntu wese muri twe kutwereka ahariho hose mu mateka 
cyangwa mu Byanditswe, aho umuntu runaka yaba yarabatijwe mu izina rya Data, Umwana n'Umwuka 
Wera hanze y'Itorero gaturika, mbere y'igihe cya Martin Luther. Nyuma Itorero rya giporotesitanti, byari. 
. .

37

Kandi ikibi cyose. . . Mukurikire, mu gihe turi kuvuga kuri ibi bisekuru by'Itorero. Ikibi cyose cyari 
gihari mu gisekuru cya mbere cyakomeje mu gisekuru gikurikiye, ibyo byarakomeje birangira birangiriye mu 
kwanga mu buryo bwuzuye ibijyanye no gusenga ku munsi wa nyuma. Ikibi cyarakomeje, cyambuka buri 
torero; buri nkundura y'imyizerere mito yazaga. Nko mu Itangiriro, umuzabibu watangiye kumera; wiciriye 
inzira inyura mu itorero kugira ngo uzagaragare mu minsi ya nyuma. Ntibitangaje ko Bibiliya ivuga iti 
“Hahirwa abazarokoka kuri uwo munsi” (Yego, mugabo), bazarokoka ibyo bintu.

38

Noneho, musabe Imana ku. . . Mu gihe tuvuga ku Byahishuwe, muyisabe kubaha gubihishurirwa. Mu 
by'ukuri, ibyo bishobora kumvwa binyuze gusa mu guhishurirwa, kandi mushobora gusa gukizwa no 
guhishurirwa. Mubifitemo ubumenyi bwa gihanga, ariko ntimushobora gukizwa igihe cyose 
mutabihishuriwe. “Nta muntu ushobora kuvuga ko Yesu ari Krisitu atari Umwuka Wera ubikoze.” Ni cyo 
Bibiliya ivuga. Nta muntu ushobora kuvuga ko Yesu ari Krisitu igihe cyose atari yakira Umwuka Wera.

39

Yashobora kuvuga ati “Umushumba yarabivuze; Bibiliya irabivuga.” Ibyo bintu ni ukuri. “Itorero 
rirabivuga.” Ni byo. Ariko ntimuzabimenya ubwanyu kugeza igihe Umwuka Wera uzabibahishurira kandi 
Ukinjira muri mwe. “Nta muntu ushobora kuvuga ko Yesu ari Krisitu atari Umwuka Wera ubikoze.” Si 
n'ubumenyi cyangwa ubwenge.

Ni gute bazakora Bibil iya ya. . . kugerageza kuyihuza, kuyemeza Abayuda, abagaturika 
n'abaporotestanti, mu gihe na bo batandukanye nk'uko amanwa atandukanye n'ijoro. Natekerezaga ko 
Abayuda bari baburiwe,ariko ndatekereza ko wenda ari igihe ngo ibyo bibe, igihe aho ibyo byose bigomba 
kugwa muri ubwo buyobe bukomeye. Ni ukuvuga mu bintu byose, ni. . .

40

Mwibuke, ntidushobora kubihagarika, nyamara ikintu kimwe twashobora gukora, ni ugukwirakwiza 
Umucyo aho, wenda guhinduka abahowe Imana noneho tukigendera, ni ukuvuga ko ari bwo buryo gusa 
dushobora gufata! Nyamara, benshi bagomba kuzabikora. Ni gutyo Bibiliya ikoze, ndetse n'ibintu 
twinjiramo. Ntitonze, nzinjira muri icyo kintu.

Noneho, ikintu cya mbere muri icyo Gitabo cy'Ibyahishuwe, atangira avuga ko ari ibyahishuwe bya 
Yesu Krisitu, Uwo Ari we. Noneho, Yesu Krisitu ni Imana Ishobora Byose, turabizi. Ni bangahe babyizera? 
Muvuge muti “amina”. [Iteraniro riravuga riti “Amina!” - N.D.E.] Ni Imana Ishobora Byose, kandi Ifite Izina 
rimwe gusa. Iryo Zina ni ryo gusa ryatanzwe munsi y'Ijuru mugomba gukirizwamo: Yesu Krisitu. Impamvu 
bagirira ubwoba aho babatiriza ntibintangaje. Murabona? Mu by'ukuri, uwo mwuka wanyereye mu 
gisekuru cya Simuruna, kandi ukomeza kunyerera kugeza muri icyo gisekuru gikomeye cy'umwijima, 
cyabihinduye inyigisho, kandi mu buryo bwuzuye cyagaragaranye n'ibyo muri iyi minsi ya nyuma. Noneho, 
murebe gusa amateka na Bibiliya, mu gihe turi gukora uku kwiga iki cyumweru, uburyo ibyo - uburyo ibyo

41

bihishura ibyo bintu.

Noneho, nyuma bihabwa Yohana abihawe na Krisitu, na marayika, kugira ngo abihe Aye (iki?) 
Amatorero Ye, kugira ngo abihishurire Amatorero Ye. Kandi inyenyeri zirindwi mu kiganza Cye zari intumwa 
zirindwi z'amatorero arindwi. Kandi buri muntu uzigera yakira ubutumwa, azabyakira, ubutumwa bumwe 
bw'ukuri bwatangiye mu itangiriro.

42

Kandi, yoo! igihe tuzinjira muri iyo mirongo miremire kugira ngo tubone ukuntu Imana yashyizeho 
Imana, birahebuje, ibyo bizatuma gusa muterera hejuru. Na - narasomaga noneho nyuma nkahindukira 
akanya gato noneho nkarira, nyuma nkagaruka noneho nkongera nkicara, nyuma nkongera nkahindukira 
akanya gato. Muri make mfite amahirwe cyane yo kumenya ko. . . Ni gute Imana yabaye inyempuhwe 
cyane kuri twe kutureka tukabona iki kintu muri iyi saha turimo?

Noneho, ni nk'uko Yesu yabivuze ati “Umuntu yagurishije ibyo yari afite byose kugira ngo agure 
diyama runaka.” Mugurisha isi ibintu by'isi, kandi ndetse n'ibijyanye byose n'ikindi kintu cyose, kugira ngo 
mukibone. Ni byo, mujugunye gusa inkingi yanyu aho mo imbere. Kubona Ibyahishuwe by'Ijambo Ryayo, 
ni inkingi y'umutima.

Noneho, umuntu wese ubisoma ahabwa umugisha. Ese ni byo? Kandi iki gitondo twavuze tuti, mu 
gihe mutazi gusoma, umuntu wese wumva babisoma ahabwa umugisha. Ni ukuvuga ngo, ibyo bitangirana 
n'umugisha ku bazashaka biba kwicara ukumva uko babisoma, kandi birangizwa n'umuvumo ku muntu 
wese uzagerageza kungeramo cyangwa gukuramo ikintu runaka.

43

Niba noneho Bibiliya ihishura mu buryo bugaragara neza ko Yesu yari Imana Ishobora Byose, noneho 
ibyago ku muntu uzakuramo ibyo. Yego. Ni uguhishurirwa. Umuntu wese uzongeraho ikintu runaka. . . Ni 
igitabo cyuzuye cyo guhishurirwa; ni Igitabo cya nyuma cy'Imana, Ijambo Ryayo rya nyuma, Ryayo rya 
nyuma. . . Kandi guhishurirwa kose kwaza kandi kwatandukana n'ibyo ni ubuhanuzi bw'ikinyoma; si 
ubw'Imana kuko Ibi ni Ukuri.

Kandi mwibuke, ni cyo Gitabo cyonyine cya Bibiliya Krisitu yashyizeho Ubwe umukono We. 
Mubitekerezeho. Igitabo cyonyine, ni Icy'ibyahishuwe Bye Ubwe, Igitabo cyonyine yashyizeho 
ikimenyetso Cye, kandi Yashyizemo imigisha Ye n'imivumo Ye: imigisha ku bazabyakira, umuvumo ku 
bazanga kubyakira.

Noneho, ubu, kugira ngo dutangire, ni ukuvuga ko tugeze ku kirwa cya Patimo, ku murongo wa 9. 
Mbere na mbere, turashaka kuvuga ko ari. . . Tuzabiha umutwe w'amagambo ugira uti “Iyerekwa ry'i 
Patimo”. Ibi byabaye nyuma ya Yesu Krisitu, hagati ya 95 na 96 nyuma ya Yesu Krisitu. Ahantu, byari 
ikirwa cya Patimo. Giherereye kuri mayilo 30 [hafi km 50 - N.D.T.] iburengerazuba bw'iruhande rw'Aziya 
y'Iburengerazuba (Aziya Ntoya), ahateganye n'itorero rya Efeso, mu Nyanja ya Agewusi ihana imbibi na 
Mediterane. Ni aho iherereye.

44

Mubitekerezeho. Noneho, ni ikirwa gito giherereye kuri mayilo 30 ku ruhande rw'Aziya 
y'Iburengerazuba (Aziya Ntoya), mu nyanja ya Agewusi. Neze ahateganye n'itorero rya Filadeli-. . . 
cyangwa ahubwo itorero rya Efeso, aho ubutumwa bwa mbere bwatangiwe, kandi Yohani yari abereye 
ubwo umushumba. Mu yandi magambo, aho yari, areba inyuma, mu burasirazuba, yarebaga ateganye 
n'itorero rye. Kandi ubutumwa bwa mbere bwahawe itorero rye, ari ryo ryari rihagarariye igisekuru 
cy'itorero. Byiza cyane, iyerekwa rihabwa Yohana mutagatifu wa kimana, wari ubwo umushumba 
w'itorero rya Efeso.

Ni iki noneho cyari icyangombwa cy'iyo saha? Byari he kandi ni ibiki byari ibyangombwa? Byiza cyane. 
Ku bijyanye n'amateka, icyo kirwa kizwi nk'ikirwa cy'amabuye kandi cyibasiwe n'inzoka, sikoropiyo, 
imiserebanya n'ibisigaye byose. Gifite mayilo 30 z'umuzenguruko kandi ni agace k'amabuye. Kandi mu gihe 
cya Yohana, cyakoreshwaga nka Alcatraz (gereza), ahantu umwami w'abami w'Ubwami bw'abaroma 
yahungishirizaga abanyabyaha, abanyabyaha bakomeye batashoboraga kurindira muri gereza ndetse 
n'ibindi, babajyanaga aho kuri icyo kirwa kugira ngo bazahapfire; babarekeragaho kugeza bapfuye.

45

Ikibazo: ni yo mpamvu Yohana yari ari yo. Umugabo wera, umugabo ukiranuka, ufite imyitwarire 
myiza, imico myiza kandi utari warigeza agira ibibazo; kubera iki uwo mugabo yari ari yo? Bibiliya iravuga 
iti “Ku bw'Ijambo ry'Imana n'ubuhamya bwa Yesu Kristo.”

Noneho, dufite ishusho: Ikirwa cya Patimo kiri mu Nyanja ya Agewusi, kuri mayilo 30 z'uruhande, 
kandi gifite hafi mayilo 30 z'umuzenguruko, ikirwa cy'amabuye kandi cyayogojwe n'imiserebanya, 
sikoropiyo ndetse n'ibindi, cyakoreshwaga nka gereza nk'urugero rwa Alcatraz. Iyo bafite imfungwa 
badashobora kurindira aho muri gereza, ba. . .

46

Noneho ubwo bafata uwo mutagatifu, Yohana wa kimana, uwa nyuma mu bigishwa, kandi ni we gusa 
wapfuye urupfu rusanzwe. . . Mbere yo kujya kuri icyo kirwa, Yohana yaregwaga uburozi, noneho 
bamutwika mu gihe cy'amasaha 24 mu ngunguru y'amavuta, nta gushya. Ntimuzashobora gusohora 
Umwuka Wera mu muntu mu kumutwika... a We Ubwe Ni umuriro. Bamucanira amasaha 24 mu ngunguru

y'amavuta, ntibyamutwara n'ikintu gito kibi. Kandi bivugwa ko impamvu yatanzwe n'aba - Abaroma, yari 
uko yari umurozi kandi yaroze amavuta. Mbega ukuntu igitekerezo cy'umubiri gishobora kwitekerereza 
ibintu!

Noneho, murabona, iyo badufata nk'abasomyi b'ibitekerezo, abavuzi b'ukwiyemeza kwiza, Belezebule, 
murabona, ni he uwo mwuka wa kera uva? Ariko murabona aho Umwuka w'ukuri uva. Uturuka muri iki 
gisekuru cy'itorero. Murabona? Mu gihe cy'amasaha makumyabiri n'ane, bamutwikiye mu mavuta 
ashyushye, abira, kandi ibyo nta kintu byamutwaye kibi mu buryo bwose. Yoo! Ni kangahe Imana 
yamurindiye muri Yo ikoresheje Umwuka Wera Wayo. Umurimo we ntiwari wakarangiye.

47

Bamushyira kuri icyo kirwa mu myaka ibiri. Kandi mu gihe Imana yari yamushyize aho wenyine, 
yandika Igitabo cy'Ibyahishuwe uko Marayika w'Umwami yabimuhishuriraga. Noneho nyuma, akirangiza, 
agaruka mu gihugu noneho afata inshingano za gishumba z'itorero rya Efeso, nyuma arapfa kandi 
ashyingurwa muri Efeso, Yohana wa kimana.

Yoo, mbega ubusobanuro noneho! Byiza cyane, itorero noneho ryari munsi ya Yohana, nako 
ryanyuraga mu kubabazwa gukomeye, noneho Yohana yandika ku murongo wa 9 ati:
48

Njye Yohana, mwene So, musangiye amaku-. . . kandi musangiye amakuba n'ubwami no kwihangana 
biri muri Yesu, nari ku kirwa kitwa Patimo bampora Ijambo ry'Imana no guhamya kwa Yesu Krisitu.

Mu yandi magambo, yafataga Ijmabo ry'Imana kandi akarihamiriza, ko ryari Ijambo ry'Imana, kandi 
Krisitu yaje guhamiriza nyuma ko yari afite ukuri. Murahari. Ijambo ry'Imana ryagaragarijwe muri we, 
rigaragaza ko yari umugaragu w'Imana. Ubwo rero abantu ntibashoboraga kubihakana, bagombye 
kumwita umurozi, bavuga ko yaroze amavuta kugira ngo atamugirira nabi, ko yaroze abantu kandi ko abo 
batakize, ko yari umuvuzi w'ukwiyemeza kwiza utarashoboraga - ubwoko bw'umuntu mubi, bw'umwuka 
ukora nabi, bw'umwuka wanduye. Noneho ni ku bw'iyo mpamvu bamujyanye aho, babonaga ko byari 
biteje ibyago ko yaguma mu muryango mugari. Ariko yasohozaga gusa ubushake bw'Imana, kandi hagati 
muri ibyo bikorwa byose, Imana yari ifite umugambi.

Ntiyashoboraga kumukoresha; hari hari ubwo bwoko bwose bwo gutotezwa n'ibindi, kuko abera 
bazaga bati “Yoo! mwene Data Yohana, ni iki tuzakora ku binyanye n'ibi? Ni iki tuzakora?”
49

Yohana yari umuhanuzi; turabizi. Babazaga rwose ibyo bibazo.

Kandi Imana ikora ku buryo Ubwami bw'abaroma bumufata kandi bukamujyana aho kuri icyo kirwa. 
Noneho Yaramubwiye ati “Noneho, Yohana, ngwino, Ngiye kukwereka ikintu runaka kigiye kuba.” Yari 
intumwa ya nyuma, nta yindi yari igihari ngo ibyandike uretse Yohana. Bamwohereza noneho ku kirwa 
cya Patimo kuva 95 kugeza 96 nyuma ya Yesu Krisitu. Noneho arabyandika, kandi aravuga ati:

Ndi mwene So, musangiye amakuba. . .

Noneho, ntiyavugaga umubabaro ukomeye. Ntibyari bisobanuye umubabaro ukomeye, ntuza ku 
Itorero. Umubabaro ukomeye uza ku Bayuda, si ku Itorero. Ni ukuvuga ko bitari umubabaro ukomeye, 
umubabaro ukomeye.

Noneho umurongo wa 10:50

Ku munsi w'Umwami wacu nari ndi mu Mwuka, inyuma yanjye numva i. . . ijwi. . . rirenga 
nk'iry'impanda,

Ku munsi w'Umwami nari ndi mu Mwuka. . .

Noneho, nta kintu mushobora gukora kiza, uretse mbere na mbere kwinjira mu Mwuka; Imana 
ntiyashobora kubakoresha. Muri - muri - muri - muri. . . Umuhate wanyu wose ni - ni ubusa, uretse 
kubikora mbere na mbere muri mu Mwuka. “Nindirimba, nzaririmbira mu Mwuka. Ninsenga, ni ko Pawulo 
yavuze, nzasengera mu Mwuka.” Noneho nyuma, ikintu runaka kiza nikiza kinyuze mu muyoboro wanyu, 
ibyo ngomba kubihishurirwa n'Umwuka kandi bigahamirizwa n'Ijambo, ibyo bigomba kugaragazwa 
n'ibisubizo bitanga.

Noneho, mu yandi magambo, mvuze nk'urugero ko Yesu Krisitu yasezeranije mu Ijambo Rye ko 
nihannye kandi nkabatizwa mu Izina rya Yesu Krisitu, nzakira Umwuka Wera, ikintu cya mbere nkwiye 
gukora, ni ukwihana. Nahishuriwe ko ari ukuri. Nyuma nkabatizwa mu Izina rya Yesu Krisitu; bitanga ubwo 
ko nakira Umwuka Wera.

51

Niba ndwaye, Yansezeranyije ko nizeye kandi nkareka abasaza b'itorero bakansiga amavuta kandi 
bakansengera, isengesho ryo kwizera rizakiza abarwayi. “Mwami, ndizeye. Nkurikije amabwiriza Yawe, 
mwene Data Neville unsengera, ansiga amavuta. . . ” Ibyo birakiza icyo kintu, mujye imbere; bya - 
byarangiye.

Yoo! muvuga ko mutumva impinduka uko bimeze kose. Yesu Krisitu ntiyavutse. . . Igihe Imana 
yamutambaga mbere yuko isi ishyirwaho urufatiro, igihe Yari u. . . Yari Umwana w'Intama w'Imana 
watambwe mbere yuko isi ishyirwaho urufatiro. Ariko mu gitekerezo ndetse cy'Imana, Yari yaramaze 
kumuba. Sinari ndi aho icyo gihe; na mwe ni uko - ni uko. Ariko mu Gitabo cy'Imana, niba amazina yacu 
yari arimo, yashyizwemo mbere yuko isi ishyirwaho urufatiro.

52

Iyo Imana ivuze ikintu, Ibyo bigomba kuba. Ndetse, iyo mwujuje ibyangombwa by'Imana, mwibuke, 
Imana Izigaragaza kandi Izita ku bisigaye; mwe, mujye gusa imbere nk'aho ari umurimo warangiye. Yoo! 
ntibihebuje? Yoo! yoo yoo! Mubitekerezeho. Mubibwire gusa Imana. Imana yaravuze iti “Kora ibi, Nanjye 
Nzakora ibi.” Noneho, ninkora ibi, Igomba kuzabikora.

Noneho, satani iravuga iti “Urabona, Iracyererewe.”53

Ibyo nta cyo bihindura.Inshuro imwe Daniyeli yarasenze, kandi ibyo, iminsi makumyabiri n'umwe 
mbere yuko Marayika amusanga; ariko ntiyacika intege; yari azi ko Azaza mu buryo bwose; ni ukuvaga 
ko yategereje kugeza Aje aho. Ni byo! ni cyo kiba iyo dufite ukwizera.

Noneho, tugomba kureka ibyo; turagira twihuse cyane umurimo wo gukiza, si byo? Ni byo, ku 
bijyanye no kwizera. . .

Ariko turashaka umurimo wo gukiza ubugingo ku bwo gukiza imbere, kubera ko ari ibyo bizatinda. 
Mufite Ubugingo buhoraho; Ubugingo buhoraho ntibushira kandi ntibusaza; buhoraho kandi buguma ari 
bumwe.

Noneho, ajyanwa mu Mwuka mbere yuko haba icyo ari cyo cyose.54

Mbere ya byose, yari ku kirwa kitwa Patimo (bitewe n'ibyo yari yarakoze), noneho aravuga ati 
“Numva ijwi”, n'ibisigaye byose. Ariko mbere y'ikintu cyose, ajyanwa mu Mwuka. Kandi nimwitonda aho 
muri Bibiliya yanyu, Umwuka byanditswe mu nyuguti nkuru: Umwuka Wera. Amina. Yinjira mu Mwuka. 
Yoo! ndatekereza ko bihebuje!

Njyanwa mu Mwuka ku munsi w'Umwami. . .

Ni uwuhe munsi? Umunsi w'Umwami. Noneho, aho hejuru hari impaka zikomeye. Mubicecekeshe, 
rwose umunota umwe.

Noneho, nk'uko twabivuze iki gitondo, bamwe bavuze ko guhishurirwa kuvugwa muri Matayo 17, byari 
Petero. Itorero gaturika ryaravuze riti “Yubatse Itorero Rye kuri Petero; ni we wari papa (umushumba wa 
kiriziya gaturika) wa mbere.” Ni gute Yashoboraga kuba papa wa mbere yaranarongoye? Murabona? Kandi 
baravuze bati “Petero yajyiye i Roma, yahambwe aho mu i. . .” Munyereke rwose ahantu hamwe gusa mu 
mateka cyangwa ahandi aho Petero yigeze ajya i Roma. Murabona? Ni Pawulo wajyiyeyo, si Petero. Byiza 
cyane.

Turabona noneho ko izo nkundura z'inyigisho zose n'ibindi zacengeye mu buryo bworoshye. 
Murabona? Ariko uyu munsi abantu ni. . . Ahantu hose mujya, ba. . . Itorero runaka rimwe rinini rifite 
umusumari runaka wari mu kiganza Cye. Muzi imibare y'imisimari bafite uyu munsi, imisimari y'umwimerere, 
yari iriho? Cumi n'icyenda. Bafite amagufwa; bafite ibice by'imyenda kandi bakoresha mu bwisanzure. 
Ariko ntidufite ibyo bintu; ntitubikeneye.

55

Krisitu ni muzima. Ari muri twe, si ikibazo cy'umusumari runaka, cyangwa ibice by'imyenda, cyangwa 
ibice by'amagufwa, cyangwa by'ikindi kintu. Ni Imana nzima, nzima ubu muri twe, Yigaragaza. 
Twategetswe urwibutso rumwe gusa, ni Ifunguro ry'umugoroba ry'Umwami, kwizihiza urupfu Rwe. Ariko ku 
bijyanye na Krisitu Ubwe, Ari kumwe na twe kandi muri twe. Kandi ni cyo kintu dushaka kunyeganyeza 
(icyubahiro cy'Umwuka Wera) imbere y'isi, kubinyeganyeza kugeza Umucyo ukwirakwiriye. Byiza cyane.

Noneho... Murabona noneho, twafashe urundi ruhande rw'umuhanda. Muzi ko nakunze kugerageza 
kuba nka gutya. Umwami wacu yakunze kumpishurira ibi: hari intangiriro y'ikintu n'impera y'ikintu; ariko 
ukuri kuri neza hagati mu nzira. Mwabonye aho Yesaya avuga ko hazaba umuhanda munini? (Yesaya 35) 
Kandi muribuka ko inshuti zacu zihenze z'abanazareyene baririmbaga iyo ndirimbo, murazi “Umuhanda 
Munini wo kwera. Umuhanda Munini wo kwera.”

56

Nyamara, nimusoma neza Bibiliya yanyu, ntihavuga hati “Umuhanda munini wo kwera.” Haravuga hati 
“Aho hazaba umuhanda munini n'inzira, kandi izitwa”, si “umuhanda munini wo kwera”, ahubwo “inzira yo 
kwera.” “Na”, ni icyungo gisoza interuro yanyu. Murabona, “hazaba umuhanda munini n'inzira izitwa inzira 
yo kwera”, si “umuhanda munini wo kwera.”

Murabona, bubaka umuhanda, inzira. . . Iyo bubaka umuhanda mwiza, bazamura igice cyo hagati, 
ibyo bifasha kuhoreza ibitaka byose ku mpande ebyiri. Ni byo. Iyo umuntu mu by'ukuri aje kuri Krisitu, aba 
afite amaso ahanze kuri Krisitu. Iyo ari umuntu w'amaranga mutima mo gake, azaba umufana. Niba 
akonje  mo  gake,  azibona  ku  rundi  ruhande  noneho  amere  neza  nka  kokombure,  kuri  urwo  ruhande,

murabona, ubwenge bwe. Ariko igifite akamaro ni ukuba neza hagati y'umuhanda, hamwe n'Umwuka 
uhagije muri mwe kugira ngo mugume mushyuhe kandi muri mu bikorwa (amina), kandi munaburiwe mu 
buryo buhagije kugira ngo mugume mwubahe Umwuka, kugira ngo mwigire imbere igihe Umwuka wigiye 
imbere, oya imbere cyangwa inyuma, neza igihe Umwuka yigiye imbere.

Itorero gaturika riravuga riti “Uku guhishurirwa, byari Petero.” Itorero ry'abaporotesitanti riravuga riti 
“Byari Krisitu.” Nyamara Bibiliya yigisha ko byari uguhishurirwa Yari yaratanze (Imana yamuhaye) kwa 
Krisitu. Uri Krisitu, Umwana w'Imana nzima.

57

Urahirwa, Simoni, mwene Yonasi, kuko si umubiri n'amaraso byabiguhishuriye, cyangwa umuntu, 
cyangwa simineri, cyangwa ubuturo bw'abihaye Imana, nta kintu cyabikwigishije. Ariko Data uri mu ijuru 
yarabiguhishuriye, kandi uri Petero, kandi kuri urwo rutare, Nzubaka Itorero Ryanjye, kandi imiryango 
y'ikuzimu ntizarinesha.

Noneho, tugeze ubu ku wundi murongo ufite ibitekerezo bibiri bitandukanye. Noneho, nshobora 
kwibeshya; bibayeho, Imana imbabarire. Ariko ngiye kutumvukana n'Abadivantisiti w'Umunsi wa Karindwi, 
bavuga ko byari mu munsi wa karindwi yarimo, umunsi w'Umwami. Bene Data benshi b'Abadivantisiti 
b'Umunsi wa Karindwi bibwira ko ari umunsi w'isabato yise umunsi w'Umwami.

58

Itorero rya gikirisitu ryita ku cyumweru, ari wo munsi wa mbere, umunsi w'Umwami. Kandi tubona 
inshuro nyinshi na none uyu munsi ko - ko Itorero rya gikirisitu, ko abaporotesitanti bifashisha ku 
cyumweru nk'umunsi w'Umwami. Ntibijyanye n'ibyanditswe.

Muri Bibiliya, ku cyumweru wari umunsi wa mbere w'icyumweru, oya umunsi w'Umwami. Kandi ntibyari 
n'umunsi wa karindwi, isabato. Ntibishoboka ko ibyo byaba umwe muri iyo minsi, kuko byasabye Yohana 
imyaka ibiri ngo yandike Ibyahishuwe. Wari uwuhe munsi? Habayeho iminsi ya karindwi n'iya mbere 
myinshi yashize.

Bibiliya, ibyahishuwe byanditswe kuva 95 kugeza 96 nyuma ya Yesu Krisitu, biba mu gihe cy'imyaka 
ibiri. Wari umunsi w'Umwami. Umunsi w'Umwami, ni byo neza bishatse kuvuga, kandi byari ibyo neza. 
Yohana ajyanwa mu Mwuka kugeza ku munsi w'Umwami. Uyu munsi ni umunsi w'umuntu, ariko umunsi 
w'Umwami uzaza. Tuzarebera mu Byanditswe ko yari mu munsi w'Umwami, ko yajyanwe mu Mwuka kandi 
akajyanwa kugeza ku munsi w'Umwami. Amina. Ni byo. Murabona, yari mu munsi w'Umwami. Bibiliya ivuga 
ku Munsi w'Umwami. Tujyiye kuhagera mu kanya gato, kuri ibyo Byanditswe byinshi.

59

Mbere na mbere, umunsi w'isabato, nk'uko tubivuga, umunsi w'isabato ntuziririzwa umunsi runaka. 
Nta tegeko na rimwe dufite rivuga ko tugomba kuziririza ku wa gatandatu nk'isabato. Mu Isezerano 
Rishya, nta tegeko na rimwe dufite rivuga kuziririza umunsi wa mbere w'isabato.

60

Bibiliya iravuga mu Baheburayo, igice cya 4 iti “Iyo Yosuwa abaruhura, Imana ntiyajyaga kuvuga 
hanyuma iby'undi munsi.” Ni byo. “Ariko hasigaye ikiruhujo, cyangwa kuziririza isabato, ku bwoko 
bw'Imana. Kuko twe kandi twizeye, twinjiye mu buruhikiro Bwayo, turuhuka imirimo yacu nk'uko Imana 
yaruhutse Iyayo.”

Murebe. Yoo! Imana ishimwe! Ntangiye kwiyumva neza cyane; ndumva natwawe.

Murebe, umunsi w'isabato. . . Imana yaremye isi mu minsi itandatu, noneho umunsi wa karindwi 
Yinjira mu isabato kandi ntiyongera na rimwe igaruka kurema indi si. Nyuma Iyiha ubwoko Bwayo 
nk'urwibutso. Mu by'ukuri, noneho ntimwashobora kuyizihiza, kuko mu gihe mwizihiza isabato aha, ku 
rundi ruhande rw'isi icyo gihe, na none ni ku cyumweru. Murabona? Ibyo byerekana noneho ko byari 
iby'ubwoko, iby'ahantu n'iby'igihe, bya Israel.

61

Ariko hasigaye kuziririza isabato ku bwoko bw'Imana.

Naho twebwe ubwo. . . twizeye, twinjira mu buruhukiro bwe. . . nubwo imirimo yayo. . . (ndavuga 
Abaheburayo, igice cya 4). . .

Nubwo imirimo yayo yarangiye kuva ku iremwa ry'isi.

Kuko yavuze ahantu runaka ndetse. . . umunsi wa karindwi.

Noneho yongera gutoranya umunsi ivugira muri Dawidi iti. . .

(Mubyandike, Abaheburayo 4). . . Kandi yongera gutoranya umunsi - ari wo uyu munsi - ivugira mu 
kanwa ka Dawidi nubwo hashize igihe kirekire cyane, ya magambo yamaze kuvugwa haruguru ngo:

Nimwu. . . (ahubwo haravuga hati). . . Nimwumva ijwi ryayo, ntimwinangire imitima.

Kuko, iyo Yosuwa abaruhura (umunsi umwe). . . Imana ntiyajyaga kuvuga hanyuma iby'undi munsi.

Kandi hari. . . uburuhikiro bw'isabato (cyangwa kuziririza isabato). . .

Ijambo “uburuhukiro”. . . “Isabato” ni ijambo tutazi, risobanura “ikiruhuko”. Ni ijambo ry'igiheburayo 
“umunsi w'ikiruhuko”; umunsi w'isabato, ntibakora, bararuhuka.
62

Kuko, iyo Yosuwa abaruhura, Imana ntiyajyaga kuvuga. . . iby'undi munsi.

Kandi hari. . . uburuhukiro bw'isabato (cyangwa kuziririza isabato) yajyenewe ubwoko bw'Imana.

Kuko twe twinjira mu buruhukiro bw'Imana turuhuka imirimo yacu, nk'uko Imana yaruhutse iyayo.

Ntiduhagaruka iyo uwo munsi umwe ugeze mu cyumweru gikurikiye kugira ngo twongere tubifate; 
twinjiye mu buruhukiro.

Avuga ku bahiriwe, Yesu yaravuze ati “Mwumvise ko abakera babwiwe bati 'Ntuzice.' Ndababwira ko 
umuntu wese urakarira mwene Se nta mpamvu yamaze kumwica.”

“Mwumvise ko abakera babwiwe bati 'Ntuzasambane.' Ni itegeko. Ariko ndababwira ko umuntu wese 
ureba umugore akamurarikira yamaze gukorana na we ubusambanyi mu mutima we.” Ese ni byo?

Ni ukuvuga ko ibyo bintu byose byari urwibutso, neza ibimenyetso n'ibitangaza dutegereje ko igihe 
cy'ukuri kiza.
63

Noneho, igihe Yesu yabirangizaga, muri Matayo 11 (abahiriwe) Aravuga ati:

Mwese abarushye. . . (mbega). . . abaremerewe, nimuze munsange ndabaruhura.

Mwemere kuba abagaragu banjye munyigireho,kuko ndi umugwaneza kandi noroheje mu mutima. . . 
(Ese ni byo?)

Mwese abarushye n'abaremerewe, nimuze munsange ndabaruhura.

“Niba mwarakoze umunsi umwe, iminsi icumi, imyaka itanu, imyaka mirongo itatu n'itanu, imyaka 
mirongo itanu, imyaka mirongo icyenda, kandi mukaba munaniwe kandi mucitse intege, nimuze munsange, 
Nzabaruhura. Nzabakuraho ubwo buremere bwose bw'icyaha, kandi Nzinjira muri mwe, kandi Nzabaha 
uburuhukiro bwuzuye no kunyurwa kuzuye.”

Noneho, ubwo buruhukiro ni iki? Tubivugeho gake cyane, turebe icyo ari cyo. Bamwe baravuga bati 
“Noneho, mwifatanye n'urusengero.” Oya. “Mushyire izina ryanyu mu gitabo.” Oya. “Noneho, ubwoko 
runaka bw'umubatizo w'amazi.” Oya. Tubikoreho noneho turebe icyo ari cyo. Murashaka ko twabikora aka 
kanya, mu gihe dutegereje? Tujyiye kubona aho Yohana yajyiye, umunsi yinjiyemo.

64

Igihe Yesu yapfaga ku isi kandi umurimo We ukarangira, Yinjiye ahantu runaka.

Noneho, tugaruke muri Yesaya igice cya 28, umurongo wa 8, ndatekereza noneho ko ari ibi, Yesaya 
28.8. Noneho dusome Yesaya 28, umuhanuzi avuga imyaka 712 mbere yuko ibyo biba. Noneho, ni 
bangahe bashaka kumenya icyo isabato y'ukuri ari cyo, uburuhikiro bw'ukuri? Ni ibi. Noneho, dore aho 
umuhanuzi abivuga, nyuma ndabereka aho bibera. Mwumve, Yesaya 28.8:

65

Ameza. . . (umuhanuzi arahanura ku bijyanye n'iyi mininsi). . .

Ameza yose yuzuyeho ibirutsi n'imyanda. . . (abantu baza gusangira, bamwa itabi, banwa inzoga, 
babeshya kandi biba). . . nta heza na hato.

Azigisha ubwenge nde? . . .(ni nde bashobora kwigisha ubumenyi uyu munsi?“)

Ni bangahe bakurikiye Billy Gram uyu munsi? Cyari ikibwirizwa gihebuje yabwirije ku buryo abantu 
bizera ikinyoma kandi bakaguma muri icyo kinyoma kandi - kandi ndetse bakiboneza kandi bakizera ko 
bakoze ikintu cy'ukuri. Yavuze ko abanyamerika benshi bemera imvugo igira iti “ikiyobya bwenge 
cy'umuntu w'umunyabwenge, isigara y'umunwi w'itabi”, bemera kimwe muri ibyo binyoma by'umubi. Aho 
kubifata nk'ubupfu, uwo ari we wese, unwa ubwoko runaka bw'ibintu, bagerageza kumugira umuntu 
w'umuhanga. Ni umupfapfa, kuba gusa abinwa mu gihe i - mu gihe byuzuye urupfu, kanseri n'ibisigaye 
byose, kandi nubwo bimeze gutyo abimanura mu bihaha bye. Ni umupfapfa, si i - ikiyobya bwenge 
cy'umuntu w'umunyabwenge, ibyo ntibibaho. Umuntu w'umunyabwenge ntarya ibyo bintu.

66

“Nta buzima buhari uretse muri Oertel's 92”, cyangwa ikintu runaka cy'ubwo bwoko. Nta Bugingo 
hanze ya Krisitu, ni ibyo mu by'ukuri Ubugingo bw'ukuri. Ni iki gituma abagabo n'abagore banwa kuri ibyo 
bintu? Impamvu ni uko bashaka guhaza iyo nyota iri aho muri bo, Imana yashyizemo kugira ngo bagire 
inyota Yayo, kandi bashaka kuyihagisha ibintu by'isi. Ni yo mpamvu dufite ibyo bintu. Ni yo mpamvu 
abantu bakora gutyo, nuko bagerageza kwica iyo nyota bafitiye Imana, noneho umubi akabaha urupfu 
mu mwanya w'Ubugingo.

Ameza yose yuzuyeho ibirutsi. . .67

Ababwiriza, abandi bose babivugaho. “Nta kibi gihari kwiha ibyishimo bike byera.” Ibyo ntibibaho.

Azigisha ubwenge nde? Kandi uwo azamenyesha ubutumwa ni nde? Ni abavuye ku ibere bacutse? 
(Ntitukiri abana, ubu)

Kuko ibye ari ugutoza itegeko rikurikirwa n'irindi, itegeko kw'itegeko, umurongo ku murongo, 
n'umurongo ku murongo, aha bikeya, hariya bikeya.

Ahubwo: azavuganira n'ubu bwoko mu kanwa k'abanyamahanga b'urundi rurimi.

Ubwo bwoko ni bwo yabwiye ati: Dore u. . . (Iki? Kuziririza isabato). . . uburuhukiro, mureke urushye 
aruhuke. . . (“Nimuze munsnge, mwese abarushye n'abaremerewe”). . . Uku ni ko kuruhuka mureke 
urushye aruhuke, aho ni ho buruhukiro! Ariko banga kumva.

Ese ni gihe ki ibyo byabaye? Imyaka 712 nyuma cyane, umunsi wa Pantekote, igihe iminwa y'abantu 
yadidimangaga, igihe bose buzuraga Umwuka Wera kandi bagatangira kuvuga mu ndimi, igihe Umwuka 
Wera wayoboraga ubuzima bwabo n'igihe baruhakaga imirimo yabo y'isi. Ubwo noneho binjiye mu 
buruhukiro hamwe na Krisitu.

Pawulo aravuga mu Baheburayo, igice cya 4, ko twe twinjiye mu buruhukiro Bwayo, turuhuka imirimo 
yacu y'isi nk'uko Imana yabikoze mu gihe Yaremaga; Yinjiye mu buruhukiro Bwayo, kandi twinjiranye na 
Yo, kuko imirimo yacu y'isi yarangiye. Ngiyo isabato yanyu y'umwimerere kandi y'ukuri.

Ni ukuvuga ko Pawulo yinjiye muri uwo Mwuka w'isabato kandi ajyanwa n'Umwuka Wera kugeza ku 
munsi w'Umwami.
68

Kubera iki dufite intambara? Kuki dufite ibibazo? Kuki ishyanga rihaguruka rirwanya irindi shyanga? 
Yesu yari yaraje, We Umwami w'Ubugingo, kandi baramwishe.

Ibyumweru runaka kuva aha, cyangwa ubu ndetse, hazaba inyama, papa Noheli, a - amajwi 
y'inzogera n'ubundi bwoko bw'ibintu bimanitse aho, ari wo muhango wa gipagani. Ni itegeko ry'Itorero 
gaturika. Abantu batakaza amafaranga menshi kandi bagahana impano n'ibintu by'ubwo bwoko, ni 
ubupagani! Noheli ni umunsi wo kuramya.

N'ubundi, Krisitu ntiyavutse ku itariki 25 ukuboza. Ntiyashoboraga kubiba. Niba mwarigize muba muri 
Yudaya, imisozi iba itwikiriwe n'urubura, biba ari bibi cyane kurusha aha. Yavutse muri Mata, igihe 
umwimerere w'ibidukikije byose wose wongera kuvuka.

69

Noneho, kandi ni umuhango. Noneho kubera iki - kubera iki dukora ibyo bintu? Kubera ko dukurikiza 
imihango y'abantu aho gukurikira amategeko y'Imana. Ni ukuvuga ko ikintu nk'icyo kidafite akamaro na 
gato, ariko babihinduye gusa umunsi w'ubucuruzi. Ni umuvumo, ni ikimwaro ko bakora ibintu nk'ibyo. 
Umuhango wa gipagani!

Kuva gihe ki habayeho isano hagati ya papa Noheli na Yesu? Kuva gihe ki habayeho isano hagati 
y'urukwavu rwa Pasika cyangwa inyama z'inkoko, cyangwa ikintu gisizwe ibara na wino runaka, cyangwa 
ikindi kintu cy'ubwo bwoko, ubwoko bw'urukwavu ruto rw'umweru, n'umuzuko wa Krisitu? Ntimubona 
ukuntu isi y'ubucuruzi. . .

Impamvu bacuruza ibyo bitabo bishaje by'imiziki ya rock and roll n'ayo mashusho y'urukozasoni, 
nyandagazi n'ibintu by'ubwo bwoko, ni ukubera ko abantu bafite muri bo kamere yifuza mu buryo bwaka 
ubugoryi nk'ubwo. Ni ukubera ko hari ikintu runaka kitagenda mu mutima wabo; ntibigeze binjirana mu 
buruhukiro n'Imana kandi ntibigeze baruhuka ibyo bintu. Iyo bahinjiye kandi bakakira Umwuka Wera, ubwo 
rero baba barangizanyije n'isi n'ibintu by'isi.

Imana iramujyana. Yoo! sinizera rwose ko yatwawe nka Pawulo, kugeza ku ijuru rya gatatu, aho 
yabonye ibintu. Byiza cyane, Umwuka Wera w'igiciro hashize ibyumweru ubikoze, Yarandetse mbona. . . 
Mu yandi magambo, nari mfite ubwoba bw'urupfu, noneho Umwuka Wera uranzamura kandi unyereka icyo 
byari byo. Mwumvise ubwo buhamya.

70

Noneho igihe nagarukaga, naravuze nti “Noneho, wa rupfu we, urubori rwawe ruri he?” Narajyanwe 
ngo ndebe icyari kiri hakurya ya rido. . . Yansezeranije kugaruka kubabwira ko, ku rundi ruhande, 
ntituzaba abazimu, imyuka; tuzaba abagabo n'abagore, abasore, tutigera dupfa, tutigera turwara, rwose 
hakurya y'iyo rido. Urupfu nta kindi rushobora gukora uretse kutujyana aho hantu.

Noneho, Yohana ajyanwa mu Mwuka, kuri icyo kirwa cya Patimo kugeza ku munsi w'Umwami. Uyu 
munsi, ni umunsi w'Umwami, abantu bararwana, ariko umunsi w'Umwami uzaza, aho ubwo bwami 
buzahinduka ubwami bw'Umwami wacu na Krisitu Wabwo, ubwo noneho bizaba Ikinyagihumbi gihebuje. 
Umunsi w'Umwami, umunsi wo Kuza Kwe, w'urubanza Rwe, bizaba umunsi w'Umwami.

71

Noneho,  ni  umunsi  w'umuntu;  ni  yo  mpamvu  babanenga  kandi  bakabagenza  icyo  bashaka,  ariko

hazaba igihe. . . Abantu babafata. . . Abantu babafata nk'abera batwawe n'umwuka n'abafana, ariko 
hazaba igihe, murabona, aho batazongera kubikora ukundi. Bazaterera hejuru, bazaganya kandi bazagwa 
ku birenge byanyu.

Bibiliya iravuga iti, muri Malaki 4, ko ndetse muzagenda ku ivu ryabo igihe bazaba bamaze gutwikwa; 
ntibazasigarana umuzi cyangwa ishami. Ni byo neza Bibiliya ivuga “Abakiranutse bazagenda hejuru y'ivu 
ry'abagome.” Ni byo neza. Ntihazasigara umuzi cyangwa ishami kuri bo, nta rwibutso na ruto. Kandi 
bazasenywa.

Ni ukuvuga ko uyu munsi, ni umunsi w'umuntu (ibikorwa by'umuntu, imirimo y'umuntu, itorero 
ry'umuntu, ibitekerezo by'umuntu), ariko umunsi w'Umwami uraje.

Noneho, ajyanwa mu Mwuka ku munsi w'Umwami. Byiza cyane. Kandi ikintu cya mbere yumvise igihe 
yajyanwaga ku munsi w'Umwami. . . Ubu turi ku murongo wa 10.
72

. . . mu Mwuka ku munsi w'Umwami, kandi yumva. . . ijwi. . . nk'ijwi. . . impanda,

Ntidutakaze umugani n'umwe, noneho. Niba tugomba kuzabigarukaho ejo, dushobora kuzabigarukaho. 
Murabona? Bacunge isaha kugira ngo ntaza kurenza isaha.

Byiza cyane, noneho, “. . . ajyanwa mu Mwuka ku munsi w'Umwami. . .” Noneho, mwibuke, ni ikihe 
kintu cya mbere mugomba gukora? Kwinjira mu Mwuka. Ni gute ibyo byahishuwe bizigera bibazaho? 
Kwinjira mu Mwuka. Ni gute muzakira Umwuka Wera? Mwinjire mu Mwuka. Mwinjire mu Mwuka.

Igihe mwari abanyabyaha kandi mukajya mu mugoroba wo kubyina, mwinjiraga muri uwo mwuka. Yoo! 
yoo yoo! Mwatangiraga gukoma amashyi, gukubita hasi ibirenge no gutera urusako, mwashyiragamo 
ingufero yanyu, mukajya aha na hariya, mwitwara mu buryo buteye isoni. Mwari muri muri uwo mwuka. 
Mwashobora kwibaza umuntu, watwawe n'imbyino ajya mu mugoroba wo kubyina noneho akavuga ati 
“Noneho, ndatekereza ko mwishimisha mwese neza cyane”?

“Yoo, bamubwira bati, niba udoda ibitambaro, sohaka aha.” Murabona?

Nimujya gufana umukino wa base-ball kandi umuntu runaka agatsinda igitego cyangwa agakora ikintu 
runaka, kandi ko mu gihe yagumye kwicara aho, mwararebaga kandi mukavuga muti “Noneho, 
ndatekereza ko atari bibi rwose”, oya, ntimuri umuntu watwawe na base-ball. Iyo umuntu umwe atsinze 
igitego, murahaguruka noneho mugaterera hejuru muti “Fiyu! Ibi. Nk'urugero! Intsinzi!” Mwambuye 
umuntu umwe ingofero ye gutyo, nta muntu wababwira ijambo rimwe kuri ibyo.

73

Niba noneho ku rusengero, mwinjiye mu Mwuka mugahaguruka kandi mugaterera hejuru muti 
“Icyubahiro! Aleluya! Imana ishimwe!” Umuntu umwe azahindukira kandi azavuga ati “Uwera watwawe 
n'umwuka!” (Yoo, Mwene Data Wood. . .)

Ngiye kubabaza ikibazo. Niba turi abera batwawe n'umwuka kubera ko dukora ibyo, ubwo rero na bo 
aho, ni abanduye batwawe n'umwuka. Mpitamo kuba uwera watwawe n'umwuka (Oya mwe?) aho kuba 
uwanduye watwawe n'umwuka. Yoo! yoo yoo! Nta gushidikanya. Abanduye batwawe

Ni ukuvuga ngo ajyanwa mu Mwuka. Yinjira mu Mwuka, ubwo ibintu bitangira kugenda ku murongo. 
Kandi ubwo, amaze kwinjira, yumva impanda. Nyamara, impanda buri gihe imenyesha kwegera kw'ikintu 
runaka. Nk'urugero, iyo muje. . . u - umwami yigiye imbere, bavuza impanda. Yesu niyigira hafi, Azavuza 
impanda. Ese ni ukuri? Igihe Yozefu yasohokaga, bavuzaga impanda.

74

Kandi noneho ikintu runaka kiregereje; Yohana yinjiye mu Mwuka noneho yumva impanda. Yumvise 
impanda, noneho arahindukira ngo arebe icyari kiri inyuma ye igihe yumvaga iyi mpanda, nyuma yuko 
yinjira mu Mwuka.

Birashoboka ko yabyinnye, agasimbuka, akiruka mu byerekezo byose ku kirwa. Yari ari mu bihe byiza; 
yari yajyanwe mu Mwuka. Ndetse ya. . . Ibyo bishobora gusa nka sakirirego, ariko si gutyo mbyumva. 
Murabona? Birashoboka ko yaba yarabikoze. Ni. . . Nta gushidikanya ko yaba yarabikoze. Nizera ko Yari 
ari mu bihe byiza mu Mwuka, ahimbiza gusa Imana; mu by'ukuri, ni byo byabaye neza igihe Umwuka 
wagwaga kuri bo inshuro ya mbere. Igihe Umwuka Wera wagwaga kuri bo, badandabiranye nk'abagabo 
n'abagore basinze, bitwaye nkaho basinze, badidimanga kandi ba-. . . bitwara ndetse mu buryo 
budasanzwe, ku buryo abantu bavuze bati “Aba bantu buzuye divayi y'ihira.” Ni gutyo babigenje bwa 
mbere. Ni ukuvuga ko wongeye kuza, kandi nta gushidikanya wabigenje kimwe. Murabona? Nta kintu 
gishya gihari kuri - kuri ibyo; ni iyobokamana ry'igihe kiza cya kera. Yego.

75

“Mu Mwuka ku munsi w'Umwami. . .” Noneho turabyumva. Noneho, iki? Kandi ni iki yakoze? Ni 
ukuvuga ko yajyanwe kuri icyo kirwa, mu Mwuka, kugeza ku munsi w'Umwami. Kandi hakiba umunsi 
w'Umwami, yumva impanda. Isobanuye iki? Ni Umuntu runaka wegereje. Ni Umuntu ukomeye wegereje. 
Impanda iravuze. Arareba. Aleluya!

76

. . . impanda,

Avuga ati, ndi Alufa na Omega, uwa mbere n'uw'imperuka (Hm. Si itangazo ry'umuntu wa kabiri 
cyangwa wa gatatu, ahubwo Umuntu umwe gusa. “Ndi Alufa na Omega; mbere yo kukwereka ikintu icyo 
ari cyo cyose, Ndifuza kuguhishurira uwo Ndi we.” Amina.)

Guhishurirwa gukomeye cyane kurusha ayandi mahishurirwa yose, ni uguhishurirwa k'Ubumana, 
Ubumana bw'ikirenga bw'Umwami wacu Yesu Krisitu. Ntimuzatera imbere igihe cyose muzaba 
mutarabyizera, muzasohoka. . . Ni yo mpamvu Petero yavuze ati “Mwihane, nyuma murebe Ubumana. 
Mubatizwe mu Izina rya Yesu Krisitu ku bw'imbabazi z'ibyaha byanyu, ubwo muzaba mwiteguye kwinjira 
mu Mwuka.”

Ikintu cya mbere mugomba kumenya, ni Ubumana bwa Krisitu. “Ndi Alufa na Omega. Kuva kuri A 
kugera kuri Z, ni Njye; nta kintu na kimwe gihari hanze ya Njye. Nari ndi ku ntangiriro; Nzaba ku iherezo. 
Ndi uwaruriho, uriho kandi uje, Ushobora Byose.” Mubitekerezeho. Ni cyo impanda yavuze.

Witonde, Yohana. Winjiye mu Mwuka. Ugiye guhishurirwa ikintu runaka. Ni iki? Bwa mbere, impanda 
iravuga iti “Ndi Alufa na Omega.” Ni uguhishurirwa kwa mbere mu guhishurirwa kose.

O, munyabyaha, unama kandi wihane hatari habaho gukererwa. “Ndi Alufa na Omega.” Ni ikintu cya 
mbere Yamuhishuriye: Uwo Yari we. Ni nde wegereje? Ese ni uwo Mwami Yesu? Uwo Mwami Mana? Uwo 
Mwami Mwuka Wera? Yaravuze ati “Ndi ibyo byose. Kuva kuri A kugera kuri Z, ni Njye. Ndi itangiriro 
n'iherezo. Ndi Udapfa, Uwiteka.”

Neza kure mo gake, turamubona mu nshuro zirindwi z'Ubumuntu Bwe, turabona ubwo icyo Ari cyo. 
Murabona? “Ndi intangiriro n'iherezo. Ndi Alufa na Omega, uwa mbere n'uw'imperuka. Mbere yuko haba 
uwa mbere nari ndiho, nyuma yuko hazaba hatari hongera kubaho uwa nyuma, nzaba mpari igihe cyose”, 
mu yandi magambo “Uwa mbere n'uw'imperuka.”

Icyo ubona, ucyandike mu gitabo kandi ucyoherereze. . .Amatorero arindwi ari muri Asiya, muri 
Efeso. . . Simuruna. . . Perugamo. . . Tuwatira. . . Sarudi. . . Filadelifiya, n'i Lawodikiya.

Byiza cyane, guhishurirwa kwa mbere mu guhishurirwa kose, ni Ubumana bw'ikirenga bwa Yesu 
Krisitu. Mugomba kumenya uwo Ari we igihe mwumvise iri jwi (Byiza cyane), iryo jwi ryavuze ku musozi 
Sinayi, iryo jwi ryavuze ku musozi wo Guhindurwa, Umuntu umwe, Umuntu wasaga nk'umwana w'umuntu.

Noneho, mwite ku murongo ukurikira. Byiza cyane.

Noneho ndahindukira. . . (igice cya 12, ubu)

Tugiye kureka ayo matorero rwose umunota, kuko icyumweru gitaha cyose kizagenerwa ayo 
matorero. Murabona, tugiye noneho kubisimbuka.

Kandi Aravuga ati “Aya. . . Ngiye kumutegeka kohereza ubu butumwa Nkweretse.” Ni nde? “Ndi uwa 
mbere n'uw'imperuka. Ndi Ikirenga. Ndi Ushobora Byose. Kandi Naje kukubwira ko Nguhaye ubutumwa ku 
matorero arindwi. Ndashaka ko ubwandika, ko ubutegura.” Murabona? “Kandi ni ayo Matorero arindwi ari 
muri Asiya. . .” Nyamara, yari amatorero yari aherereye aho kandi yari afite ubwo imiterere yari 
ihagarariye ibyo bisekuru by'Itorero by'igihe kizaza.

Byiza.79

Nuko mpindukizwa no kureba ijwi ryavuganaga nanjye, mpindukiye mbona amatabaza arindwi 
y'izahabu. . .

“Amatabaza arindwi y'izahabu.” Noneho, bijyanye na - n'ubusobanuro bw'Umwami Yakobo, mufite nta 
gushidikanya, cyangwa ndetse Scofield cyangwa - cyangwa Thompson Chair, cyangwa imwe muri zo, si 
ibyo aho. Ntihavuga amatabaza, muri uwo murongo havuga ibitereko by'amatabaza, ibirenge 
by'amatabaza, ndizera, ni byo ijambo ry'ukuri, ry'ukuri rikoreshwa mu busobanuzi bw'imwimerere. 
Murabona, mu yandi magambo, ayo matabaza arindwi y'izahabu yari amatorero arindwi.

Haravuga imbere cyane ho gato aha ku - ku murongo wa 20 “Amatabaza arindwi wabonye ni 
amatorero arindwi.” Ku bw'ibyo, murabona, iyo biza kuba buji, ako kanya iba yarashize kandi igashya 
kugeza ishize mu gihe gito cyane. Ariko si buji; ni - igitereko cy'itabaza. Ibyo byakozwe n'igitereko 
cy'itabaza.

“Mpindukiye, mbona Usa n'Umwana w'umuntu, wari uhagaze hagati ya - hagati y'ibitereko birindwi 
by'itabaza.”

Noneho, noneho, murebe. Buji ishya vuba. Irarangira. Nta kintu na kimwe gisigara; mu masaha 
runaka, irashira. Ariko igitereko cy'itabaza, ndizera, igitereko cy'itabaza ni nka kiriya. . .
80

Aha, dufate Icyanditswe aha. Dufate Zekariya 4.1, ubwo noneho dushobora wenda gukura muri 
Zekariya, aho, icyo dushaka. Zekariya 4.1, kandi ndizera wenda ubwo ko muri ibi, tuzashobora gu - 
gukuramo hamwe icyo dushaka. Sinshobora kubona Zekariya muri Zefaniya, si byo? Byiza cyane. Byiza 
cyane. Bibiliya yanjye ishaje yarakoreshejwe cyane. Zekariya 4.1; mwumve mwitonze ubu. Dufite ishusho 
nziza aha.

Marayika. . . Umuhanuzi noneho, neza imyaka magana tanu na cumi n'icyenda mbere ya Krisitu. . . 
Marayika twavuganaga agaruka aho ndi, arankangura nk'uko umuntu akangurwa akava mu bitotsi. . . 
(Noneho, umuhanuzi ari mu iyerekwa.)

Arambaza ati: Ubonye iki? Ndamusubiza nti “Ndarebye mbona, igitereko (Noneho, ni ubusobanuro 
bw'ijambo rimwe risobanurwa n'ikirenge cy'itabaza). . . cyose cy'izahabu, ruteretsweho urwabya. (Ryari 
itabaza). . . kandi gifite amatabaza arindwi, n'imiheha irindwi y'amatabaza ari hejuru y'igitereko; 
(Murabona, ibisekuru bimwe by'itorero byazaga. . . Murabona?)

Kandi impande zombi hari imyelayo ibiri. (Noneho, ni ubuhe bwoko bwa - bwa - bwa. . . Ni iki 
cyakaga muri ayo matabaza mu gihe cya Bibiliya? Hari umuntu waba abizi? Amavuta. Ubuhe bwoko 
bw'amavuta? Amavuta ya elayo.). . . imyelayo ibiri. . . (Ni iki? Isezerano Rishya n'Isezerano rya Kera; ni 
abiri ahagaze iruhande rwe). . . rimwe iburyo bw'urwabya, n'irindi ibumoso bw'urwabya.

Ndongera mbaza marayika twavuganaga nti: Ibyo bisobanurwa bite nyagasani?

Marayika twavuganaga arambaza ati: Ibyo - ibyo ntuzi uko bisobanurwa? Ndamusubiza nti: Oya, 
nyagasani.

Aransubiza ati: Ijambo Uwiteka atumye kuri Zerubabeli ngira nti: Si ku bw'amaboko kandi si ku 
bw'imbaraga, ahubwo ni ku bw'Umwuka wanjye, ni ko Uwiteka Nyiringabo avuga. (Izagarura Yerusalemu.)

Noneho, igitereko ni iki? Ni ikirenge cy'itabaza. Noneho murebe ukuntu ari byiza aha; igihe 
yahindukiraga, abona uwo Muntu usa n'Umwana w'umuntu Ahagaze hagati y'ibirenge birindwi 
by'amatabaza y'izahabu, ari byo bisobanura ibisekuru birindwi by'itorero ry'igihe kizaza. Kandi buri 
muhehe, cyangwa ahubwo - cyangwa ahubwo buri kirenge cy'itabaza cyari gicometse mu rwabya 
rw'ibanze runini rw'amavuta. . . Kandi ayo mavuta yasohokeraga mu itabaza rito rifite ishusho idasanzwe 
ryari riri aho, hamwe n'urutambi imbere, kandi urwo rutambi rwaramanukaga rukagera mu mavuta.

Kandi igihe. . . Basukaga amavuta hejuru y'ikirenge kandi ibyo byuzuzaga uruhombo rw'ibanze, ishami 
rinini, nyuma akanyura mu mpombo, nk'ibi. Kandi itabaza ryari rifite urutambi rwamanukaga, urwo - urwo 
ruhombo ruri mu... ryakomezaga kwaka amanwa n'ijoro. Ntibari bafite kuricana, ntiryigeraga rizima. 
Basukaga amavuta ubudacogora mu ruhombo rw'ibanze.

Kandi ibyo birenge by'itabaza byasohokaga gutya, byari bifite amatabaza ateretse hejuru ya byo. 
Urutambi ry'itabaza rwamanukaga aho, rwakuraga ubuzima bwarwo aho. Yoo, ko bitandukanye na buji! 
Mbega ukuntu bitandukanye! Ni ikirenge cy'itabaza, kandi gikurura amavuta.

Noneho, ibyo birenge by'itabaza, umuriro wari kuri ibyo birenge by'amatabaza mu Isezerano rya Kera. 
. . Iyo bacanaga itabaza. . . Ntibashoboraga gucananisha itabaza rikurikira n'umuriro umwe bari bafite mu 
kiganza. Bacanaga itabaza, nyuma bararifataga bakaricanisha irindi tabaza, nyuma bakarishyira hasi 
noneho bagacana itabaza rikurikira; kandi umuriro w'itangiriro wakomezaga gutyo kugeza ku iherezo.

Yoo, nizeye ko ibyo bitanyura hejuru y'umutwe wanyu “Yesu Krisitu uko yari ari ejo, ni ko ari uyu 
munsi n'iteka ryose”, uwo Muriro, Umwuka Wera umwe ucanira buri rimwe mu matorero mu gihe 
cy'ibisekuru byose.

Yesu Ntiyavuze muri Mutagatifu Yohana 15 ati “Ndi Umuzabibu w'ukuri, namwe muri amashami”? 
Noneho, We, Ni Umuzabibu w'ukuri; twe, turi amashami. Noneho, umuzabibu ntujyira imbuto. . . 
mushobora gufata igiti cya citrus, igiti cy'ironji nk'urugero, noneho mugakata ishami rya, noneho, 
nshobora kuvuga, ry'igipumpuzi, nyuma mukate ku igiti cy'ironji noneho mushyireho iryo shami 
ry'igipumpuzi, rizamera.

Mujyiye aho noneho mugafata ishami ry'igiti cy'indimu, noneho mukakibangurira ku giti cy'ironji, 
rizamera. Cyangwa mufashe gerenadi, noneho muyifate cyangwa citrus iyo ari yo yose, mandarine 
cyangwa tangelo, cyangwa urubuto urwo ari rwo rwose muri izo mbuto noneho murubangurire kuri icyo 
giti, noneho ruzatungwa n'ubuzima bw'icyo giti cy'ironji; ariko ntiruzagira amaronji. Ruzagira ibipumpuzi, 
ruzagira tangelo, ruzagira indimu, ariko rutungwa n'ubuzima rw'uwo muzabibu w'ukuri.

Ariko wenda bibaye ko uwo muzabibu wagira undi muzabibu - irindi shami, iri rizagira ubuzima bumwe 
nk'uburi hariya. Rizera amaronji. Mu by'ukuri, ku itangiriro, aho mu mizi, bwari ubuzima bw'igiti cy'ironji; 
ariko izindi zishobora kubeshwaho n'ubuzima bwawo igihe cyose rufite kamere y'ubwoko bw'izo mbuto 
(imicungwa); ariko ntizishobora kugira urubuto rw'umwimerere, kubera ko ibyo si iby'umwimerere.

Ni gutyo itorero rimeze. Bakase umuzabibu noneho babanguriraho abaperesebiteriyene, 
abametodisite, abatisita, n'abandi. Ryera imbuto z'abatisita, imbuto z'abaperesebiteriyene, imbuto 
z'abametodisite, ariko bibayeho ibyo - icyo giti kikera undi muzabibu, kizagira ubwoko bumwe 
bw'umuzabibu nk'uwo rweze umunsi wa Pantekote: umuzabibu w'umwimerere.

Kizavuga mu ndimi kandi kizagira muri cyo imbaraga n'ibimenyetso bya Krisitu wazutse. Kubera iki? 
Kubera ko gitungwa n'ibintu by'umwimerere by'ahantu cyatewe. Mu by'ukuri, nticyatewe aho; 
cyarahavukiye. Icyubahiro. Yoo! yoo yoo! Sinari nabitekerejeho noneho.

Murabona, ayo mashami yandi yateweho; bayabangurira ku giti; ku bw'ibyo yera imbuto bijyanye 
n'ubwoko bwayo. Ntashobora kwemera ibi. Ntabyizera kubera ko nta kintu abiziho. Ariko iyo aza kuba 
yaravutse kuri ubwo bwoko bw'ubuzima bumwe buva kuri icyo giti, ikintu kimwe gusa ashobora kugira, ni 
ubuzima bw'uruti rw'umwimerere.

Uruti rw'ayo matabaza rwari ruhagaze kuri urwo rwabya runini, urwo rwicariro runini, n'icyenda 
bitandukanye. . . cyangwa ahubwo ibitereko birindwi by'amatabaza bitandukanye byasohokaga kuri ibyo. 
Noneho ubwo, buri umwe muri yo micyo wakuraga ubuzima bwawo kw'isoko nkuru. Kandi ibyo byari bifite 
umucyo kubera ko buji yabyo yari ishinze muri icyo gikoresho gikuru.

Yoo, mbega ishusho nziza buri imwe muri izo nyenyeri zirindwi , ibyo bihagarariye, ifite ubuzima 
bwayo mu muriro, n'uwo Mwuka Wera. Kandi ya. . . mu nzira yo kwizera, ari mu muriro mu Mwuka We 
kandi ubuzima bwe ni buji - cyangwa si buji, ahubwo urutambi rushinze mu Mwuka Wera (muri Krisitu), 
kandi n'urwo rutambi, akurura ubuzima bw'Imana kugira ngo amurikire itorero rye. Yoo, mbega ishusho 
y'umwizera w'ukuri.

Ni ubuhe bwoko bw'umucyo atanga? Ubwoko bw'Umucyo busa nk'ubwari buhari igihe buji ya mbere 
yacanwaga.

Igihe igisekuru cya mbere cy'itorero cyatangiraga, byari Efeso. Pawulo, marayika w'iryo Torero, umwe 
mu nyenyeri. . .

Hari Inyenyeri zirindwi zihagarariye abamarayika barindwi, intumwa zirindwi. Iki cyumweru, 
nzashobora gufata Ibyanditswe n'amateka kugira ngo mbahamirize ko buri umwe muri aba bamarayika ari 
marayika w'ukuri, kandi ko buri marayika yari afite Umucyo umwe. Ni byo. Nyuma neza hagati muri ibyo 
bisekuru, uwo muntu uhebuje araza.

Murebe, noneho, bakura Umucyo kuri icyo gikoresho cy'amavuta. Ubugingo buri muri Krisitu. 
Mwarapfuye, kandi ubugingo bwanyu buhishe muri Krisitu bunyuze - cyangwa ahubwo buhishe mu Mana 
binyuze muri Krisitu, kandi bwashyizweho ikimenyetso n'Umwuka Wera. Nta buryo na bumwe rwose ngo 
mubihunge. Ni gute mubishobora? Nta muntu ushobora kubakoraho. Umwuka Wera utwika igice kimwe 
cy'ubugingo bwanyu, yoo, Uratwika, Utanga Umucyo.

Ni he kiri ikindi gice cy'ubugingo bwanyu? Muri Krisitu. Mwarapfuye kandi muhishwa muri Krisitu. 
Umwuka Wera ubifungira aho kugira ngo mushobore. . . umubi ntashobora kubakoraho. Amina. Ashobora 
kuvugiriza kandi agasakuza. Ndetse n'urupfu ubwarwo ntirushobora kubakoraho. “O wa rupfu we, urubori 
rwawe ruri he? Intsinzi yawe iri he? Icyubahiro gihabwe Imana yaduhaye intsinzi bikozwe n'Umwami wacu 
Yesu Krisitu.”

Dusome impera z'uwo murongo.87

. . . Mpindukiye, mbona ibitereko by'amatabaza birindwi by'izahabu.

Yoo! yoo yoo! Mwabonye? Inyenyeri, ibitereko; ibyo bisobanuye iki? Ibyo bisobanuye iki? Bisobanuye 
ko ubugabuzi turimo , ari ijoro: amabuji, imicyo, n'inyenyeri bisobanura ko ari nijoro. Noneho inyenyeri 
ikora iki? Imurika urumuri rw'izuba kugeza izuba rigarutse. Izina ry'Umwami rihimbazwe!

Kandi umukozi w'ukuri w'Imana ntamurika umucyo w'itabaza ryo mu mufuka, umuriro w'ikibiriti, 
rw'ikirere cyaka. Acana imirasire y'izahabu yaka ya Krisitu ku rusengero, yerekana ko Ari umwe, ko Ariho 
kandi ko Yaka muri njye. Amina. Nguwo Umucyo amurika. Inyenyeri imurika umucyo w'izuba (Murabona?). 
Ku bw'ibyo tumurika Umucyo w'Umwana w'Imana, dukora ikintu kimwe Yakoze, dutanga Umucyo. Ni 
ubuhe bwoko bw'umucyo? Umucyo w'Ubutumwa Bwiza ku ba. . .

Noneho, mumwitegereze kure mo gake, mu gihe turi gufata ibisigaye by'umurongo wa 13. Kandi 
hagati. . . (ni hagati). . . amatabaza arindwi,

Usa n'Umwana w'umuntu, yambaye igishura kandi yambaye umushumi w'izahabu mu gituza.

Noneho, dore ikimenyetso cy'inyongera ko iyi nyigisho ivuga ko ibi ari umunsi w'Umwami ari ukuri. 
Mwamwitondeye? Ntiyari umutambyi icyo gihe; ntiyari n'Umwami. Yari Umucamanza. Murebe, igihe 
umutambyi,  umutambyi  mukuru  yinjiraga  mu ahera,  cyangwa  yakoraga  ubukozi  bwe,  cyangwa  yari  ku

murimo, yacyenyeraga ku gice cy'urucyenyerero - Yacyenyereraga ku gice cy'urucyenyerero, ibyo 
byasobanuraga ko yari ku murimo. Ntiyacyenyereraga ku ntugu.

Ariko aha, Agaragara agenda, afite umushumi uziritse ureba hejuru, n'umushumi ku gice cy'intugu Ze, 
Yari acyenyeye ku gice cy'impfiko, ku gituza umushumi w'izahabu, Yari acyenyeye ahagana hejuru. Ni iki? 
Umunyamategeko (avoka), umucamanza. Umucamanza n'umushumi we munini ku gice cy'intugu, 
acyenyeye aho hejuru, adacyenyeye hasi nko ku mutambyi. Murabona, ibyo byerekana ko Atari yujuje 
umurimo We w'Ubutambyi icyo gihe. Yohana agenda kugeza aho, ku munsi w'Umwami kandi amubona aza 
nk'Umucamanza.

Mwizera ko ari Umucamanza? Dusome twihuse Mutagatifu Yohana 5.22. Turabona niba Ari 
Umucamanza cyangwa Atari we. Mutagatifu Yohana 5.22.

Kuko ari nta n'umwe Data aciraho iteka, ahubwo yabihaye Umwana ngo abe ari we uca amateka 
yose.

Ese ni byo? Ni Umucamanza, Umucamanza w'ikirenga. Kandi Yohana yerekana ko Atari mu minsi 
y'ubuhanuzi Bwe nk'umuhanuzi kandi na none ko Atari aho mu minsi y'Ubwami Bwe, ariko Yari ku munsi 
w'Umwami nk'Umucamanza.

Noneho, ni bangahe bazi ko igihe umutambyi yambaye umukandara we, umushumi we ku 
rucyenyerero, ibyo bisobanuye ko ari mu murimo? Umuntu wese usoma Isezerano, uzi Isezerano rya Kera, 
arabizi. Iyo umutambyi acyenyeye aha, aba ari ku murimo: Ni umugaragu. Ariko Yari acyenyeye aha 
uzamuka: Umucamanza.

Dusome ho gato kure cyane... yambaye umushumi w'izahabu mu gituza.90

Ni byo, aha ujya hejuru, Yari Umucamanza.

Noneho, tujyiye gusoma inshuro ndwi z'ubwiza bw'Umuntu We. Yoo! yoo yoo! Ibi bituma nterera 
hejuru mbere yuko mpagera. Murebe. Yoo, birahebuje! Mwumve gusa. Kandi umutwe we. . . Noneho, 
mwitegereze, Afite ibintu birindwi aha Yohana yavuze: umutwe We, imisatsi Ye, amaso Ye, ibirenge Bye, 
ijwi Rye. Ibintu birindwi yavugaga aha, inshuro ndwi z'ubwiza bwa Yesu Krisitu. Mundeke mbisome.

Umutwe we n'umusatsi we byeraga nk'ubwoya bw'intama bwera cyangwa nka shelegi, n'amaso ye, 
yasaga n'ibirimi by'umuriro. . .

Ibirenge bye bisa n'umuringa w'umuteke utunganijwe n'umuriro wo mu ruganda; n'ijwi rye. . . ryari 
rimeze nk'iry'amazi menshi asuma;

Kandi mu - mu kuboko kwe kw'iburyo yari afashe inyenyeri ndwi; mu kanwa ke havamo inkota ityaye 
ifite ubugi impande zombi; mu maso he, hari hameze nk'izuba iyo rityaye.

Mbega iyerekwa! Ni iki yabonye aho? Umwana w'Imana ufite ubwiza n'ikimenyetso. Ubu, twitegure 
noneho.

Yoo! yoo yoo! Natekerezaga ko ari 9h00; ni 8h00 gusa. Sinari natangira. Byiza cyane. Ni byiza. 
Noneho, ndababaye ku bw'abo bene Data bahagaze. Na. . . Bintera umutwe kubabona bahagaze 
(murabona?), kubera ko nzi ko bababara ibirenge. Iyo nza gusa kuba mfite uburyo, bene Data, cyangwa 
ikintu cyose nashobora gukora, nagikora nta gushidikanya. Kandi ndifuza mu by'ukuri ko mwabyumva. 
Mugume muhagarare umwanya muto kandi Imana izabahemba mu buryo bwinshi. Ni isengesho ryanjye.

Ubu, noneho murebe. ikintu cya mbere ubu, nuko tubona ko umutwe We n'imisatsi Ye byari umweru 
nk'ubwoya bw'intama. Umutwe We n'imisatsi Ye byari umweru nk'ubwoya bw'intama. Noneho, ibyo 
ntibishatse kuvuga ko byari impamvu y'imyaka Ye. Si yo yari impamvu. Ntiyari ashaje. Yari. . . Ibyo 
byaterwaga n'ubunararibonye Bwe, ubushobozi Bwe n'ubwenge Bwe; kuko Ni uw'iteka, kandi icy'iteka 
ntigisaza. Murabyumva?

Dufungure mbere na mbere. . . kandi tujyiye, tujyiye kumusobanura aha nk'ibi kandi turi buvumbure 
icyo Ari cyo. Noneho, dufungure muri Daniyeli 7.9, rwose umunota umwe. Turabona ishusho imwe muri 
Daniyeli, aho Aza nka - aha ahagana k'Umukuru nyir'ibihe byose. Kandi urebye umuntu wese , inzobere za 
Bibiliya zizi icyo tujyiye kugeraho ubu. Daniyeli 7, umurongo wa 9. Ngiye guhera ku murongo wa 8.

Nitegereje ayo mahembe, mbona muri yo hameze irindi hembe ritoya. . .kandi imbere yaryo hakurwa 
amahembe atatu mu yari asanzwe; kandi kuri iryo hembe mbonaho amaso asa. . . n'ay'umuntu n'akanwa 
kavuga ibikomeye.

Noneho, mwumve. Mwumve mwitonze ubu. Ese aho inyuma muranyumva? Muvuge 'Amina', niba 
munyumva. Nabajije ikibazo umugore wanjye aho inyuma. Ndizera ko iyi ndangururamajwi aha ari. . . Ni 
iyo ndangururamajwi icometse, si byo? Natereye hejuru cyane n'imbaraga kuri iyi, ndatekereza.

Byiza cyane, noneho Daniyeli 7.9:93

Nkomeza kwitegereza, kugeza aho bashyiriyeho intebe z'ubwami, haza Umukuru nyir'ibihe 
byose aricara. Imyambaro ye yeraga nka shelegi, kandi umusatsi we wasaga n'ubwoya 
bw'intama bwera (Umukuru nyir'ibihe). . . intebe y'ubwami bwe yasaga n'ibirimi by'umuriro, 
kandi inziga zayo zasaga n'umuriro ugurumana.

Imbere ye hatembaga umuriro, uduhumbagiza baramukoreraga kandi inzovu incuro 
inzovu bari bamuhagaze imbere. Imanza zirashingwa, ibitabo birabumburwa.

Imisatsi y'umweru. . . Wese. . . Umuntu wese azi ko ari abacamanza b'abasaza ba kera, nk'urugero 
abacamanza b'abongereza, bagiraga umusatsi w'umweru nk'urubura. Ni bangahe babyibuka? Abacamanza 
ba kera bambaraga umusatsi w'umweru kubera ko bari. . . Noneho Nguyu, yerekana na none ko Yohana 
yari aho ku munsi w'Umwami; yamubonye nk'Umucamanza (Amina), si nk'Umutambyi; si nk'Umwami; si 
nk'Umuhanuzi, ahubwo nk'Umucamanza. Data, Mutagatifu Yohana 5.22, Yamuhaye imanza zose. Kandi ni 
Umucamanza ubu; Yaje gucira urubanza amahanga.

Yoo, ni kuri uwo munsi muzamubona gutyo. Imisatsi ye yari umweru nk'urubura. Daniyeli yamubonye 
aza asanga Umukuru nyir'ibihe. Mumurebe bombi abashyira hamwe. Byiza cyane.

. . . Abacamanza baricara, n'ibitabo birabumburwa. Nkomeza kwitegereza, kubera. . . Nkomeza 
kwitegereza, ku bw'akanwa ke kavuga ibikomeye - ibikomeye. . .ihembe. (Oya. Nibeshye umurongo, si 
byo?)

Daniyeli 7.9, yego, turahari.

Kandi inziga zayo. . .

Imbere ye hatembaga umuriro. . . ye: uduhumbagiza baramukoreraga. . .

Uwo mwanya ndangarira ijwi rya rya hembe ryavugaga amagambo akomeye; nkomeza 
kwitegereza aho ya nyamaswa yiciwe,umubiri wayo ukarimburwa, igatabwa mu - mu 
muriro igatwikwa. (Yego)

Za nyamaswa zindi zinyagwa ubutwari bwazo (ibi, ni ubutwari bwose n'ubwami 
bw'abanyamahanga buzagwa.), . . . ariko zirekerwa ubugingo bwazo kugira ngo zimare igihe 
zategetswe kumara.

Hanyuma nkitegereza ibyo neretswe nijoro, mbona haje usa n'umwana w'umuntu aziye 
mu bicu. . . (Iki gitondo, ni gute twamubonye aza, ku murongo wa 3? Azira mu bicu byo mu 
ijuru, Umwana w'umuntu.) Haje usa n'Umwana w'umuntu aziye mu bicu byo mu ijuru, aza 
umujyo umwe asanga wa Mukuru nyir'ibihe byose, bamumugeza imbere.

Nuko ahabwa ubutwari n'icyubahiro n'ubwami; kugira ngo abantu b'amoko yose y'indimi 
zitari zimwe bajye bamukorera. Ubutware bwe ni ubutware bw'iteka ryose butazashira, 
kandi ubwami bwe ntibu. . . ubwami bwe ntibuzakurwaho.

Aza asanga Umukuru nyir'ibihe byose ufite imisatsi y'umweru nk'ubwoya bw'intama. 
Noneho Yohana arahindukira noneho abona usa n'Umwana w'umuntu ahagaze hagati 
y'amatabaza arindwi y'izahabu, afite imisatsi y'umweru nk'urubura; Umucamanza; 
Ntiyaracyenyeye mu rucyenyerero, ahubwo aha ku gituza, Umucamanza. Hamwe 
n'umushumi munini w'abacamanza ku gice cy'intugu Ze, Yari ahagaze, yambaye umushumi 
w'izahabo, itunganye, yera, yejejwe, yari afite Gukiranuka Kwe, umwambaro We. Yari 
atwikiriye kugeza ku birenge. Mwitegereze inshuro ndwi zo kwigaragaza k'Umuntu We 
n'ubwiza Bwe.

Noneho, ndizera umurongo wa 14.96

Imisatsi Ye. . . umutwe We n'imisatsi Ye byeraga nk'ubwoya bw'intama bwera cyangwa 
nka shelegi. Amaso Ye yari. . . ibirimi by'umuriro.

Umutwe We, imisatsi Ye. . . “Amaso Ye yasaga nk'ibirimi by'imiriro.”

Mubitekerezeho. Aya maso igihe kimwe yatwikiriwe n'amarira ya kimuntu, ubu yahindutse ibirimi 
by'umuriro. Mu mujinya. . . Ahagaze aho nk'Umucamanza urakaye. Kubera iki mwamujugunye? O 
munyabyaha, mubitekerezeho. Mubitekerezeho, munyamuryango w'akazuyazi w'itorero.

Mubitekerezeho, mwe abagaturika, abatisita, abaperesebiteriyene, abapantekote. Mubitekerezeho, 
mwe abagaturika. Umwari wanyu Mariya yagombye kujya kuri Pantekote kugira ngo yakire Umwuka Wera. 
Yaradandabiranye kandi agenza nk'umusinzi kazi. Nyina ndetse wa Krisitu yagombye kubigira mbere yo 
kwemererwa  kujya  mu  Ijuru.  Ni  gute,  mwe  abagore,  muzagera  aho  mutabifite?  Mubitekerezeho,  mwe

abagabo, buri umwe muri mwe.

Imisatsi Ye. . . n'amaso Ye igihe kimwe atwikirwa n'amarira ya kimuntu, ariko ndashaka ko 
mwitondera ikintu runaka kuri aya maso. Igihe Yari ku isi, icyo gihe yari afite amarira nk'amarira y'umuntu; 
kuko Yaririye ku gituro cya Lazaro. Ni byo. Yuzuye impuhwe n'ubumuntu, Yambikwa. . .Yari Imana 
yambaye ubumuntu ngo ikureho icyaha. Ariko nyamara, inyuma y'ubwo bumuntu, Yari afite ikintu runaka 
hirya y'ibyo cyashoboraga kureba neza mu mutima w'umuntu no kumenya byose ku bijyanye na we. 
Kubera iki? Hari ikintu runaka hirya Ye, nyamara, Yari yambaye umubiri upfa.

Ariko ntibari bazi Uwo Yari we. “Niba mutizera, ni ko Yavuze, ko ndi We, muzapfira mu byaha byanyu.” 
Ni byo. “Niba ntakora imirimo ya Data, ubwo ntimunyizere; ariko niba nkora imirimo ya Data, noneho 
mwizere imirimo niba mudashobora kunyizera.” Yoo, mbega ukuntu Yashakaga kubagezaho ubutumwa, 
guhishurirwa! Yashoboraga kureba neza mu mutima w'umuntu kandi akamenya byose kuri we.

Mbega ukuntu mbitekerezaho! Ayo maso, inshuro imwe, yapfumuye imisozi, areba umubabaro imbere 
noneho ararira nk'umuntu; ariko nyamara bashoboraga kumva Umwuka w'Imana aho inyuma y'uko kureba 
k'umuntu no kubona ibintu byose; ibintu biriho, ibintu byahozeho - byahozeho, n'ibintu bizaza; Yahanuye 
iherezo kuva mu itangiriro, ni yo mpamvu Imana yari inyuma y'ayo maso ya kimuntu.

Mureke Imana yinjire mu bugingo bwanyu kandi ibayobore, kandi Izabereka ibintu bizaza, kuko 
ntibizaba bikiri mwe, bizaba ari Umwuka Wera aho mu bugingo bwanyu, irebera muri ayo maso apfa ngo 
ihishure ibintu.

Yoo, icyubahiro ku Mana! “Nzasuka ku Mwuka wanjye ku mubiri wose; abahungu banyu n'abakobwa 
banyu bazahanura; abasore banyu bazerekwa, abasaza banyu bazarota.” Aleluya! Rimwe na rimwe, 
Irabasinziriza ngo ishobore kubareberemo, kandi Izabibereka inshuro nyinshi nta gushidakanya.

“Abasore banyu bazerekwa, abasaza banyu bazarota. Nzasuka Umwuka wanjye ku baja banjye no ku 
muja wanjye. Oya ku badiyakoni banjye n'abashumba banjye, no ku wanjye. . . Nzasuka Umwuka wanjye 
ku muntu wese ushaka, ku mubiri wose.”

Muribaza impamvu natereye hejuru ndwanya ibyo bintu, ariko bizaza muri ibi bisekuru by'itorero.

Nguwo! Ayo maso! Kandi mwibuke, umunsi umwe, ayo maso yatwikiriwe n'amarira, ayo maso azaba 
ahari mu rubanza. Noneho, ameze nk'ibirimi by'umuriro byiruka isi yose, kandi nta kintu kiba Atabimenye. 
Yoo! yoo yoo!

Byarafashwe! Yiruka isi, yitegereza buri gikorwa cyose, yakira buri gitekerezo, amenya ibyo mukora 
byose, intego z'umutima, ibyo mwifuza gukora. Azi byose aho hejuru. Azi niba mumukunda. Azi niba 
intego zanyu ari ukuri igihe mumukorera. Azi byose aho hejuru. Noneho bizagenda gute igihe 
muzahagarara aho kuri uwo munsi, igihe icyaha cyose kizambara ubusa imbere Ye, kandi Agahagarara 
aho mu rubanza rw'intebe y'umweru?

O Mana, nzigama aho hantu. Sinshaka kubibona. Igihe Imana ifite umujinya izaza aho, umuriro uva 
mu maso Ye, hamwe n'ubutabera Bwe, umusatsi w'umweru ku mutwe gutyo, kandi amaso Ye yohereza 
umuriro, amaso Ye arondora ibyo umutima ugambirira n'ibyo mwagambiriye buri gihe gukora byose. Mpisha 
mu Rutare rw'ibisekuru rwakubiswe ku bwa njye.

100

Inshuti ya kera yari imenyereye kuririmba iti “Iyi si niba mu muriro, uzahagarare hafi yanjye. 
Uzahagarare hafi yanjye kandi igitiza Cyawe kimbere umusego. Mpisha mu Rutare rw'ibisekuru.” O Mana, 
sinshaka kunyura mu rubanza Rwawe. Sinshaka Rwa... Icyo nshaka, ni impuhwe Zawe, Mwami. Urwo. . . 
Mpa kubona impuhwe Zawe, si urubanza Rwawe. Mpa gusa kubona impuhwe Zawe; si amategeko yawe 
cyangwa kimwe muri. . . Mpa gusa kubona impuhwe Zawe, Mwami. Ni byo gusa nshobora gusaba. “Nta 
kintu nzanye mu maboko yanjye (Sindi mwiza; nta kintu ngana na cyo), nihambiriye gusa ku musaraba 
Wawe.”Mwami, icyo nzi gusa, nuko Umuntu umwe yafashe umwanya wanjye.

Mwitegereze noneho inshuro ndwi z'Ubumuntu Bwe, kandi muzabona icyo Yakoze. Umutwe we. . . 
weraga nka shelegi. . . (imisatsi yeraga nk'ubwoya bw'intama bwera). . . n'amaso ye yasaga nka. . . 
(Turebe.). . . Umutwe we. . . weraga nka shelegi; n'amaso ye yasaga. . . ibirimi by'umuriro.

Ibirenge bye bisa. . . n'umuringa w'umuteke, utunganijwe n'umuriro wo mu ruganda.

Mwitegereze noneho. Tumaze neza kubona ukuntu Yambaye, murabizi. Noneho, mwitegereze. 
Umutwe we, amaso Ye, noneho, Amanukana ibirenge Bye bisa n'umuringa . Murebe aho ubudasa hagati 
y'ishusho ya Yesu Yohana yabonye n'ibyo Daniyeli yabonye by'ubwami bw'abami bw'isi, umutwe 
w'izahabu n'ibindi.

Mwitegereze icyari kiri aho, umuringa. Umuringa wibutsa iki? Umuringa wibutsa urubanza, urubanza 
rw'Imana. Ibyo byerekana ko umugambi Wayo wuzuye wasohoreye aha ku isi igihe Imana yihinduraga 
umuntu,  Agapfa  ku  bwacu,  Agafata  urubanza  rw'Imana,  urubanza  rw'Imana,  kandi  Akakira  Ubwami

bw'umuringa, bufite imbaraga, kandi budashobora kunyeganyezwa. Nta kintu kirusha gukomera umuringa; 
ntibari babona ikintu gishobora kuwutosa.

Urubanza! Umuringa werekana ko urubanza rw'Imana rwaguye. Murebe inzoka y'umuringa mu butayu. 
Iyo nzoka y'umuringa ihagarariye iki? Inzoka ihagarariye icyaha, ariko kuko ari iy'umuringa, urubanza rwari 
rwamaze kugwa ku cyaha.

Noneho, murebe kandi ko igihe cya Eliya, igihe abantu bajugunyaga Eliya nk'umuhanuzi. . . uwo 
mugozi muto w'igisekuru cy'itorero rya kera. Umwe muri iyo minsi, nzabitangira kandi nzabereka ko Israel 
na yo yagize ibisekuru birindwi by'itorero ari byo kimenyetso cy'ukuri cy'ibi. Kandi mu gihe cya Eliya, mu 
gisekuru cye cy'itorero, baramujugunye kandi hashira imyaka itatu n'igice, nta mvura. Kandi uwo musaza 
w'umuhanuzi yavuze ko ijuru ryasaga n'umuringa: urubanza rw'Imana rwari ruri ku mahanga kubera ko 
yari yajugunye Imana noneho akumvira Yezabeli.

Umuringa uhagarariye kandi urubanza rw'Imana ku gicaniro aho igitambo cyatambiwe, igicaniro 
cy'umuringa. Cyatambwe. . . imisingi na yo yari iy'imiringa: urubanza. Yakandagiye umuvure w'umujinya 
waka w'Imana kandi yishyiraho urubanza rwacu.

Tujye mu Byahishuwe 19.15 iminota runaka. Turebe ibyo Yakoze. Ibyahishuwe 19.15. Tubisome 
akanya gato, niba nshobora kubibona. Yego. Dutangirire ku murongo wa 12.

Amaso ye yari. . . ibirimi by'umuriro; no ku mutwe we afite ibisingo byinshi; kandi afite 
izina ryanditswe ritazwi n'umuntu wese keretse. . . we wenyine;

Yambaye umwenda winitswe mu maraso kandi yitwa Jambo ry'Imana. . .

Noneho, mwibuke, Izina Rye ntiryari Jambo ry'Imana, Yahamagawe gutyo. Murabona?. . . Izina Rye ni 
Jambo ry'Imana.

Ingabo. . . ijuru. . . ingabo zo mu ijuru ziramukurikira zimukurikira zihetswe n'amafarashi y'umweru, 
zambaye imyenda y'ibitare myiza, yera kandi itaruye. Mu kanwa ke havamo inkota ityaye , kugira ngo 
ayikubite amahanga, azayaragize inkoni y'icyuma; kandi azengesha. . . (Ni iki?). . . Yengesha ibirenge mu 
muvure w'umujinya w'inkazi w'Imana Ishobora Byose.

Ni iki Yakoze? Umujinya w'Imana wari kuri twe, kuko turi abanyabyaha. Ese ni byo? Nta muntu 
ushobora kwikiza ubwe. Nta kintu dushobora gukora. Twese twavukiye mu cyaha, dusamirwa mu 
gukiranirwa, tuza mu isi tuvuga ibinyoma. Noneho ni iki Yakoze? Yaje ku isi (Aleluya) kandi aribata 
umuvure.

Umujinya wose w'Imana Ishobora Byose wisutse kuri We. “Urakwiriye, O Mwana w'Intama w'Imana, 
kuko Watambwe.” Yishyiraho ibyaha by'isi, Atwara kandi icyaha cyacu, kandi Imana isuka umujinya Wayo 
w'inkazi kuri We. “Kandi Yacumitiwe ibyaha byacu, ashenjagurirwa gukiranirwa kwacu; igihano kiduhesha 
amahoro cyari kuri we, kandi imibyimba ye ni yo adukirisha.”

Nta muntu wigeze abaho wapfuye nk'uyu Muntu. Yarababaye ku buryo amaraso n'amazi 
byitandukanyije mu mubiri We. Kandi mbere y'urupfu Rwe, ibitonyanga by'amaraso byatonyangaga ku 
gahanga Ke.

. . . umuvure w'umujinya w'inkazi w'Imana Ishobora Byose.

Umunsi umwe, kuri ibyo birenge by'umuringa w'ubutabera Bwe (Icyubahiro!), igihe Aje 
nk'Umucamanza, Azaribata antikrisitu n'abanzi Be bose. Aleluya! Azenguruka isi n'inkoni y'icyuma mu 
kiganza cye. Amina.

Yoo, ihane, nshuti munyabyaha, mu gihe ugifite umwanya wo kwihana! Ugerageza kwitandukanya na 
byo kandi utekereza ko ari inkuru nto itazigera iba. Ibyo bizaba. “Ibyo ntibishobora kungeraho.” Ibyo 
bizakugeraho!

Ibirenge by'umuringa, binswonyora abanzi Be. Mu by'ukuri, Yarababaye kandi akandagira umuvure 
w'umujinya w'Imana ngo yishyure ikiguzi cy'ibyaha byacu. Noneho ubwo twe, abakene ndetse baciriweho 
iteka kandi b'abatindi turibo, dukurura iminwa, dusoma igitabo runaka cy'abahakanyi, tugerageza kwizera 
ko Imana itabaho, kandi tuvuga ko nta kintu kibaho nk'icyo kandi ko urubanza rutazaza.

Ku birenge Bye by'umuringa, Azanswonyora abanzi Be. Azakandagira antikrisitu. Azafata ayo 
matorero yayobye noneho ayajugunye aho mu iteka, ahantu runaka mu muriro urimbura vuba aho 
bazatwikwa kandi bakarimbuka. Kandi Azaganza ku isi, We n'Itorero Rye, igihe cyose. Icyubahiro!

Umutwe wera nk'ubwoya bw'intama bwera, ubutabera, ubunararibonye, intyoza, kwihaza, ubwenge, 
imyaka, umweru, uburambe buvuga ubwenge. Azi icyo Arimo gukora. Ni Isoko y'ubwenge. Ni Isoko 
y'ubunararibonye. Ni Isoko y'ibyiza byose. Ku bw'iyo mpamvu,  Ahagarariwe  n'uwo  Muntu  usa  n'Umwana

w'umuntu kandi yari afite imisatsi y'umweru yatenderaga.

Daniyeli yari yamubonye mbere hashize imyaka mu majana (imyaka ijana), noneho aravuga ati “Yari 
Umukuru nyir'ibihe byose. N'Uwusa n'Umwana w'umuntu aza n'ubutware noneho yegera Umukuru nyir'ibihe 
byose, n'abacamanza baricara.”

Noneho, nashakaga rwose kubabaza ikintu runaka. Ni wowe, torero ry'akazuyazi, mbwira. Abakobwa 
icumi basohoka gusanganira Umwami: batanu bari abanyabwenge na batanu b'abapfapfa, nk'uko 
twabibonye iki gitondo, iki giti cyabanguriwe. Noneho, mwibuke, bagisohoka gusanganira Imana. . . 
Noneho, murebe. Bibiliya iravuga iti “Ibitabo birafungurwa.” Daniyeli 7.9 “Ibitabo birafungurwa.” Ni igitabo 
cy'abanyabyaha.

“N'ikindi gitabo kirafungurwa.” Ni nde wazanye na We? Itorero ryanyuze mu Muzamuko. Yoo, “abantu 
batabarika bazana na We kandi baramukoreraga.” Umugore We, Umugeni. Yoo icyubahiro! Umugore We 
azana na We, ni Itorero.

Abacamanza baricara, n'ibitabo birafungurwa. N'ikindi gitabo kirafungurwa, bari abakobwa basinziriye; 
noneho umuntu wese ndetse acirwa urubanza bijyanye n'icyo gitabo.

Bazababaza impamvu mutakoze icyari gikwiye gukorwa, noneho ubwo bizagenda gute icyo gihe? 
Muraburiwe ubu. Muraburiwe. Wenda ntimwari mubizi mbere, ariko ubu murabimenye. Murabona? Niba 
umukiranutsi akira mu buryo bugoranye, umunyabyaha n'umutizera bazaba he? Ni he azaba ari ujugunya 
- uwaburiwe, kandi nyuma akabijugunya? Ibirenge bisa n'umuringa, urubanza rw'Imana.

Noneho, turebe. Tujyiye mu kanya. . . aho ku mpera ya paje ubu:108

. . . imisatsi ye yeraga nk'ubwoya bw'intama bwera. . . kandi amaso ye yari. . . ibirimi by'umuriro.

Ibiringe bye byasaga na - ibirenge bye byasaga na. . . umuringa w'umuteke. . . utunganijwe 
n'umuriro wo mu ruganda; n'ijwi rye. . . amazi menshi asuma.

“Ijwi ry'amazi menshi.” Amazi agaragaza iki? Niba mushaka kubyandika, mufungure mu Byahishuwe 
17.15, noneho murabona ko Bibiliya iti “Ya mazi wabonye ni yo moko n'amateraniro y'abantu n'amahanga 
n'indimi.” Byiza cyane.

“Ijwi. . .” Mbega ikintu giteye ubwoba ku bugingo buri mu makuba ku mazi menshi y'ubugingo! Nta 
mupilote wo kubuyobora; buratakaye, atwawe n'uruzi; yumva gusuma kw'amasumo akomeye, amasumo. 
Mbega ikintu giteye ubwoba ku bugingo kujya mu cyerekezo kibi!

“Ijwi ry'amazi menshi.” Ijwi Rye ni iki? Ni urubanza; ijwi ry'abavuga butumwa, basunitswe n'Umwuka 
Wera, babwiye n'ijwi rirenga abantu muri buri gisekuru kandi bahagaze aho. Ijwi ry'amazi menshi ribwira 
ikivunge n'abantu benshi. Ijwi ry'izo nyenyeri ndwi mu kiganza Cye kuri buri gisekuru cy'itorero, ribwiriza 
umubatizo w'Umwuka Wera, umubatizo mu Izina rya Yesu, kuvuga mu ndimi, imbaraga y'Imana, kuzuka 
kwa Krisitu, Kuza wa Kabiri, urubanza rw'Imana.

Ijwi ry'amazi menshi rituruka k'Uwusa n'Umwana w'umuntu, amazi menshi.

Icyo mugomba kumenya, nuko nyuma kuza mu materaniro aho mwumvise bavuga ko mugomba 
kwitunganya imbere y'Imana no kwakira Umwuka Wera, kandi niba ubugingo buri mu makuba bwumvise iri 
jwi rivuga mu iteraniro ateraniramo, igihe yumvise imanza z'Imana ziri kubwirizwa noneho akabijugunya, 
amasumo akomeye ari neza imbere ye, amasumo akomeye azamujyana ku igeno rye ry'iteka.

Ijwi ry'amazi menshi, ni ikintu cya kane kiranga Umuntu We; ijwi ry'amazi menshi. . . Ni gute 
muzabirokoka ubwo ibyo bibitse mu bwiza, ubwo ijwi ribitse uyu mugoroba? Ijwi ryanyu rirabitse. 
Ibitekerezo byanyu birabitse. “Umuntu ameze nk'uko ibitekerezo bye bimeze mu mutima we.”

Murebe, ijwi ryanyu rivuga cyane mu ijuru kurusha byanyu. . . ndashaka kuvuga, ibitekerezo byanyu 
bivuga cyane mu ijuru kurusha ijwi ryanyu ku isi. Ni ibyo nta gushidikanya. Imana izi ibitekerezo n'intego 
z'umutima. Izi byose aho hejuru.

Yabwiye abafarisayo ati “Ndyarya, ni gute mushobora kuvuga ibintu byiza, igihe akuzuye umutima 
gasesekara ku munwa? Munyita 'Umwigisha mwiza' kandi nzi ko nshobora kureba muri mwe kandi nkabona 
ko muri indyarya. Si icyo mushaka kuvuga.” Yoo, bizagenda gute kuri uwo munsi igihe iryo jwi riva mu 
mazi menshi rigizwe n'ibisekuru byinshi by'itorero rizavuga nk'inkuba?

Noneho, nashakaga kubabaza ikindi kintu. Mundeke mbabwire ikintu runaka, kuri mwe mwakijijwe, 
mundeke mbabwire ibi.

Noneho, ubugingo bwanyu buri mu makuba, mwe munyura aho mugana kuri iryo sumo rikomeye, 
mwitonde! Bizaba biteye ubwoba igihe muzamenya ko noneho hatagisigaye agakiza kuri mwe. Ntimuzaba 
mugishoboye  gukizwa  icyo  gihe;  muzamenya  ko  urubanza  rwanyu  ruri  aho  neza  imbere  yanyu.

Muzamenya ko mu kanya gato, muzumva iryo jwi rivuga riti “Mumve imbere, mwe, abakozi bo gukiranirwa 
kandi mujye mu muriro w'iteka wateguriwe umubi n'abamarayika be.” Muzabimenya igihe muzumva ayo 
masumo akomeye akozwe n'amajwi y'aya materaniro asuma, igihe muzaba mugomba kuyambuka. Yoo, 
mbega ikintu giteye ubwoba! Mbega inzozi ziteye ubwoba! Nshuti zanjye, ntimuzatume ibyo bintu 
bibabaho. Mwihane, mwitunganye imbere y'Imana ubu, mukibishoboye.

Noneho, nashakaga kubabaza ikindi kintu. Hari ikintu gituje cyane ku muntu unaniwe, uruhukiye 
munsi y'igiti gifite amababi akomeye, nko kumva guhorera k'umugeze? Yoo, ibyo, ni Itorero rihagaze 
ahantu ho mu ijuru, n'ijwi ry'Imana rihorera mu buryo bworoheje kandi rikababwira mu. . . Murabona icyo 
ari cyo? Ni ugucirwaho iteka ku munyabyaha, ariko umugisha ku wakijijwe.

Uwaziritse ubwato bwe mu mutekano muri Yesu Krisitu, Urutare, aricara gusa noneho akumva. Mbega 
ukuntu aruhuka! Mwinjire muri ubwo buruhukiro!

Mbega ukuntu nkunda kujya ahari amazi ahorera! Wenda iyo tujyiye kuroba cyangwa ahandi, 
ngerageza muri rusange kwibonera ahantu aho amazi ahorera kubera ko biraruhura. Mubyumva ijoro 
ryose! Yoo! yoo yoo!

Ntibihebuje igihe mushoboye mu by'ukuri kuzirika ubugingo bwanyu muri Krisitu, ku buryo mushobora 
gutuza mu Bwiza Bwe no kumva ijwi Rye ribabwira riti “Ndi Uwiteka ugukiza. Ndi Uwiteka uguha Ubugingo 
buhoraho. Ndagukunda. Uri uwanjye. Ntutinye, ni Njye. Ntugire ubwoba, ndi kumwe na we.” Ubwo 
ndaririmba nti:

Naziritse ubugingo bwanjye mu nkambi y'uburuhukiro,

Sinzongera kugenda mu Nyanja yibirinduye;

Umuraba ushobora gukubura inyanja yibirinduye kandi yuzuye gukubita kw'inkuba.

Ariko muri Yesu, ndi mu mutekano igihe cyose.

Mwibuke, ijwi ndetse ribavugisha mu buryo bworoheje, rizaciraho iteka umunyabyaha. Amazi ndetse 
yakijije Nowa, yarimbuye umunyabyaha. Murabona icyo nshaka kubabwira? Ijwi ry'amazi menshi. . .

Mwitegereze noneho, imisatsi yera nk'ubwoya bw'intama, amaso nk'ibirimi by'umuriro, ibirenge 
nk'umuringa n'ijwi ry'amazi menshi.

Kandi yari afite mu kiganza cye cy'iburyo inyenyeri ndwi. . .113

“Inyenyeri ndwi.” Noneho, dufate umurongo wa 20 neza aha.

N'ubwiru bw'inyenyeri ndwi, izo umbonanye mu kuboko kwanjye kw'iburyo, n'amatabaza arindwi 
y'izahabu. Dore izo nyenyeri ndwi. . . (cyangwa intumwa zirindwi) amatorero arindwi, n'amatabaza 
arindwi wabonye ni amatorero arindwi.

Yarabimusobanuriye kugira ngo yizere ko hatazabaho ikosa, marayika kuri buri gisekuru cy'itorero. . . 
Yoo, bizaba bihebuje iki cyumweru, igihe tuzagaruka aho mu mateka kugira ngo dufate abo bamarayika 
no kubona ndetse ubukozi bari bafite. Bari bafite ubukozi bumwe, neza bumwe, mu gihe cyose 
cy'igisekuru cy'iri torero rito.

Hashize igihe runaka, umuntu umwe yaravuze ati “Murazi, ni byo iyo bavuze ko Itorero gatorika ari 
itorero ry'ukuri, kuko ryahagaze neza igihe cyose cy'ibisekuru.”

Naravuze nti “Si ubukozi, kuko ryari rifite ubufasha bw'ubuyobozi n'ibindi, ni gutyo ryashoboye 
kuguma kubaho no guhangana n'imiraba. Ariko icyo ubukozi ari bwo kuri njye, ni nk'uko uyu mubare muto 
washoboye guhangana n'umuraba, mu gihe bakereshwaga inkero mo ibice, bakajugunywa mu ntare, 
bagacibwamwo ibice bine, bagatantamurwa n'intare, bagatwikwa, bakicwa n'ibindi; ukuntu ryabirokotse.” 
Ibyo byerekana ko ikiganza cy'Imana cyari kuri ryo. Ni byo. kandi Umucyo Waryo ukomeje kumurika 
kugeza uyu munsi. Amina. Nta gushidikanya.

Noneho “Inyenyeri ndwi zari mu kiganza cyanjye cy'iburyo.” Yari afite inyenyeri ndwi mu kiganza Cye 
cy'iburyo, ari zo zihagarariye ubukozi burindwi bw'ibisekuru birindwi. Yoo, birahebuje! Ni gute twasubiye 
inyuma noneho tugafata umukozi wazanye ubutumwa ku itorero rya Efeso n'umukozi wazanye ubutumwa 
kandi akaburinda kugeza ku rupfu, kugeza ku itorero rya Simuruna n'itorero rya Perugamo, rya Tuwatira, 
kandi bukomeza gutyo kugeza ku iherezo ry'ibisekuru, ndetse no kugeza muri iki gisekuru. Abakozi barinze 
kandi bakazana Umucyo, kandi bakawurinda bijyanye n'umwimerere, ku byari ku itangiriro, kandi 
bakwirakwije Umucyo. We, Yari azifite mu kiganza Cye cy'iburyo.

Mubitekerezeho! Ikiganza cy'iburyo ntigisobanura neza ko Krisitu Ahagaze iburyo bw'Imana. Ibyo 
ntibisobanura ko Imana ifite ikiganza cy'iburyo, kuko Imana ari Umwuka. Ariko Krisitu yari ikiganza 
cy'iburyo cy'imbaraga y'Imana. Ukuboko kwanyu kw'iburyo, ni inshuti - inshuti ihagaze iruhande rwanyu,

uwubegereye cyane. . .

Kandi mwibuke, inyenyeri ndwi zari mu kiganza Cye cy'iburyo. Mubitekerezeho! Bakuraga muri We 
imbaraga zabo, Umucyo wabo. Bari bari mu buryo bwuzuye munsi y'ubutware Bwe, mu kiganza Cye 
cy'iburyo.

Yoo! Ni ko bimeze ku mukozi wese w'Imana w'ukuri. Urindiwe mu. . . Ni nde washobora kubagirira 
nabi? Ni nde washobora kubagirira nabi? Nk'uko yabivuze umwe mu bamarayika aho ku itangiriro. 
Mwibuke, u “umumarayika” bisobanura “intumwa”. Tuzinjira mu buryo bwimbitse muri ibyo bintu nyuma 
cyane, mu gihe cy'icyumweru. “Marayika” bisobanura “intumwa”, Kandi Pawulo yaravuze ati “Ni iki 
gishobora kudutandukanya n'urukundo rw'Imana ruri muri Krisitu? Cyaba indwara? Cyaba ibyago? Cyaba 
kwambara ubusa? Cyaba inkota? Cyaba urupfu? Ndemeza, ni ko Pawulo yavuze, ko nta kintu gishobora 
kudutandukanya n'urukundo rw'Imana ruri muri Krisitu”, kuko twiyeguriye wese mu kiganza Cye cy'iburyo.

Umuntu umwe avuge ati “Abera batwawe n'umwuka, abera batwawe n'umwuka!”, ibyo ntibibabuza 
amahoro hasi y'isi. “Muri abafana ba kinyedini!”, ntibanabyumva. Bariretse mu buryo bwuzuye kandi 
bakura Umucyo wabo mu kuboko Kwe kw'iburyo gufite imbaraga: bamurika Umucyo We mu kwiyoroshya, 
umutima mwiza, ubugwaneza, kwihangana, ibimenyetso, ibintu bihebuje n'ibitangaza. Isi ibyite uburozi, 
icyo bashaka cyose, ibyo nta cyo bihindura kuri twe, kuko tuzi ko twiretse kandi turi mu kiganza Cye 
cy'iburyo. Ntibihebuje? Yoo! yoo yoo!

Noneho, twihute kubera ko tudashaka kubananiza.117

“Hari inyenyeri ndwi mu kiganza Cye cy'iburyo.”

Noneho, ikintu cya karindwi kandi cya nyuma gihagarariye Umuntu We.

. . . Mu kanwa ke havamo inkota ityaye ifite ubugi impande zombi. . .(Nashakaga icya gatandatu.) 
Mu kanwa ke havamo inkota ityaye ifite ubugi impande zombi. . .

Noneho, Ijwi ry'amazi menshi. . . no mu kanwa Ke. . . Yari afite inyenyeri ndwi mu kiganza Cye 
cy'iburyo.

Mu kanwa ke havamo inkota ityaye ifite ubugi impande zombi. . .

Noneho, muzi icyo inkota ityaye ifite ubugi impande zombi isobanura muri Bibiliya? Tubisuzume noneho 
murabimenya. Mufate Abaheburayo 4.2, rwose paje imwe cyangwa ebyiri mbere kandi murabifite. 
Murabona? Abaheburayo, ni neza aha, mbere y'Ibyahishuwe. Yuda, noneho nyuma Abaheburayo. 
Noneho, mubyumve neza noneho. Cyangwa. . . Abaheburayo ibice 4, turahari. Byiza cyane. Abaheburayo 
ibice 4, ku murongo wa 12:

Kuko ijambo ry'Imana ari rizima, rifite imbaraga kandi rikagira ubugi buruta ubw'inkota zose, 
rigahinguranya ndetse kugeza ubwo rigabanya ubugingo n'umwuka, rikagabanya ingingo n'umusokoro 
kandi rikabangukira kugenzura ibyo umutima wibwira ukagambirira.

Noneho nyuma, babafata nk'abasoma ibitekerezo! Ni Ijambo ry'Imana ryagaragajwe mu Itorero Rye. 
Rifite ubugi buruta ubw'inkota zose zifite ubugi impande zombi.

Muvuge, maze rwose gutekereza ku kindi kintu runaka. Sinzi niba nanditse Ibyandi-. . . Mufate rwose 
umunota umwe Ibyahishuwe 19. Twongere tubifate. Ndizera ko ari ibyo. Ndi wenda. . . Ibyahishuwe 19, 
ku murongo 11.

Mbona ijuru rikinguye kandi ngiye kubona mbona ifarashi y'umweru. . . (dore na none umweru, 
urubanza) Uhetswe na yo yitwa uwo kwizerwa, kandi uw'ukuri. Niwe uca imanza zitabera akarwana 
intambara zikwiriye. (Muzi Uwo ari we, si byo? Byiza cyane.)

Amaso ye yari. . . ibirimi by'umuriro. . . (Yari nde?). . . ku mutwe we afite ibisingo byinshi, (Yoo, yoo, 
Yaje mu by'ukuri mu Bwami noneho.). . . kandi afite izina ryanditswe ritazwi n'umuntu wese keretse we 
wenyine.

Yambaye umwenda winitswe mu maraso kandi yitwa Jambo ry'Imana.

Ni iki cyasohokaga mu kanwa Ke? Ni iki cyagaragaye ? Uwicaye ku ifarashi y'umweru. Kandi 
Ibyahishuwe 7, igihe. . . ndizera ko ari 8. Igihe ifarashi y'umweru. . . oya. Ni 6. Igihe uwicaye ku ifarashi 
y'umweru yabonekaga, ahabwa u - umuheto ngo aneshe, kandi ahore anesha.

“Kandi inkota yavaga mu kanwa Ke.” Byari iki? Uwicaye ku ifarashi y'umweru y'Ibyahishuwe. 
Mwitegereze inkota. “Mu kanwa ke havamo inkota ityaye ifite ubugi impande zombi”, Ijambo. Kandi bwa 
nyuma n'Ijambo Rye, igihe Rizagaragazwa ku bana bose b'Imana, Azakandagira amahanga yose n'ijambo 
Rye. Iyi nkota ityaye. Mwitegereze icyabaye mu gihe turi kubifata.

119

Kandi. . . ikiganza cye cy'iburyo. . . kandi mu kanwa ke havamo inkota runaka ifite ubugi impande 
zombi kandi mu maso he hasaga nk'izuba igihe ricanye mu mbaraga zaryo.

“Inkota ityaye ifite ubugi impande zombi.” Ni iki cyasohokaga mu kanwa k'uwo Muntu? Ijambo 
ry'Imana. Ni inkota ityaye ifite ubugi impande zombi. Ni iki Rikora? Rirondora ibitekerezo n'ibyo umutima 
wibwira ukagambirira. Rijya hakurya y'umubiri, w'inyama, y'uturemangingo tw'amaraso, ndetse rigahera ku 
magufwa, kugera ku musokoro w'amagufwa, rijya neza hakurya y'ibyo, ndetse rikageza ku gucira 
urubanza ibitekerezo n'ibyo umutima wibwira ukagambirira. Ni cyo Ijambo ry'Imana rikora.

“Kandi Jambo yambaye umubiri kandi atura muri twe.” Noneho ubu, Jambo yambaye umubiri mu 
Itorero Rye, Atuye muri twe: Abamarayika Be mu kiganza Cye, abakozi. Imana yita ku Itorero Ryayo. 
Imana itwitaho, abantu b'iki gisekuru kugira ngo bazane uyu mucyo w'Ubutumwa Bwiza kuri iyi si irembye, 
iboshye k'ubupagani, kandi ya gakondo. Imana ishyira uyu mutwaro kuri mwe no kuri njye. Tugwishije 
ishyano niba abapagani bapfa batabimenye.

Yoo, bazanye gusoma, inyandiko, imibare n'utundi dutabo tw'iyobakamana, ariko nta kindi bakoreye 
abantu uretse kubagira agatsiko k'abahinduye idini. Ndashaka kuvuga ko Ubutumwa bwiza - Ubutumwa 
bwiza budasobanuye Ijambo gusa. Pawulo yarabivuze.

Pawulo yavuze ko Ubutumwa bwiza butaje kuri twe mu Jambo gusa, ahubwo ko iri Jambo 
ryagaragajwe. Igihe Ijambo n'Umwuka Wera ari. . . Ijambo riterwa mu mutima ufite Umwuka Wera, kandi 
Rigatango icyo Ijambo ryavuze ko Rizatanga. Kandi Ijambo rishobora kurondora ibitekerezo by'umutima. 
Icyubahiro. Yoo! yoo yoo! Yoo! Rirondora ibitekerezo n'ibyo umutima wibwira ukagambirira; Ijambo 
rirabikora.

Inkota ityaye ifite ubugi impande zombi isohoka mu kanwa Ke. Rikangura abapagani. . . ikintu runaka 
kigomba kuba umwe muri iyo minsi. Yego. Ijambo ry'Imana, Izina Rye ni Jambo ry'Imana, Ijambo 
ryagaragajwe. Mwumve, Yesu yaravuze ati “Mujye ku isi yose.” Mariko 16, mu nsuhuzo ye ya nyuma ku 
Itorero, Atari yagaruka ngo Yihishure mu gisekuru cy'Itorero. Yatanze iri tegeko ku Itorero ati “Mujye ku 
isi hose mwigishe ubutumwa bwiza ku byaremwe byose.” Iki? Mwigishe Ubutumwa Bwiza. Mariko 16 
“Mwigishe Ubutumwa Bwiza ku byaremwe byose.” Iki? Mu yandi magambo, mwerekane imbaraga 
y'Umwuka Wera. Bigomba kugenda gutyo.

Noneho, mwitegereze, kuri byose. . . Si ukwigisha gusa Ijambo. Ntiyavuze kujya kwigisha Ijambo. 
Yaravuze ati “Mujye kwigisha Ubutumwa Bwiza, si ukwigisha Ijambo, ahubwo kwigisha Ubutumwa Bwiza. 
Dore ibitangaza bizaherekeza abazizera ubwo Butumwa Bwiza. Mu izina ryanjye, bazirukana amadayimoni; 
bazavuga indimi nshya; nibafata inzoka cyangwa mukanwa ikinyobwa kica, ibyo nta cyo bizabatwara. 
Nibarambika ibiganza ku barwayi, abarwayi bazakira.”

“Kandi baragiye, ni ko Ibyanditswe bivuga, babwiriza ahantu hose; Umwami yakoranaga na bo, 
ahamiriza Ijambo n'ibimenyetso byakurikiye.” Ni ibi Ubutumwa Bwiza. Ubutumwa Bwiza mu bikorwa.

Ibyo bimenyetso bizaherekeza abantu kugeza he? Kugeza ku mpera y'isi; muri buri gisekuru. Hari uwo 
mubare muto uza, ufite uwo Mucyo. Ntibitangaje ko Yesu yavuze ati “Ntutinye mukumbi muto; 
byashimishije So kubaha Ubwami.” Umukumbi muto, igihe cyose, si umubare munini.

Byiza cyane. Noneho, umurongo w'inyongera. Kandi twafashe umurongo wa 20, noneho, turebe 
rwose uyu murongo. Noneho, umurongo wa 16. . .

Kandi yari afite inyeyeri ndwi mu kiganza Cye cy'iburyo.

Noneho, dufate i. . . n'i. . . mu maso He:

Mu kanwa ke havamo inkota ityaye ifite ubugi impande zombi: kandi mu maso he hasa n'izuba igihe 
ryaka mu mbaraga zaryo.

Niba tujyiye, turebe, muri Matayo 17. . . Dufate ibyo twihuse, mu gihe ari ho turi; ku by'ibyo, tujyiye 
kubibona tunyuraho, kandi umubare munini w'abandika ibyo, twemerere. . . cyangwa ahubwo 
ababyandika, turabemerere kubisoma kugira ngo dushobore kumva. Matayo 17, byiza cyane.

Iminsi itandatu ishize, Yesu ajyana Petero na Yakobo na Yohana mwene se. . . bajyana mu mpinga 
y'umusozi muremure bonyine.

Ahindurirwa imbere yabo, mu maso he harabagirana nk'izuba, imyenda ye yera nk'umucyo.

Arahindurwa. Yari afite iki? Yari yahindutse, ahinduka uko Azaba ku munsi wo kuza Kwe.

Noneho, mwitegereze, rwose amasaha runaka mbere y'ibi, Yesu yatangaje ibi neza aha ku gice 
kibanza “Ndabibabwira mu kuri, bamwe mu bari aha. . .” Ni bangahe bazi icyo ngiye kuvuga? “Bamwe mu 
bari aha ntibazagera ku iherezo ryabo, ntibazapfa, batabonye Umwana w'umuntu aje  mu  bwiza.”  Ese  ni

byo?

Noneho Afata Petero, Yakobo na Yohana, abahamya batatu (mu by'ukuri mu Isezerano rya Kera, 
n'ibindi byose, buri jambo ryabaga ryubakiye ku buhamya bw'abagabo batatu), Noneho Abajyana ku 
musozi.

Murebe ikiza bwa mbere. Yoo, sinshobora rwose guhagarara aha, ngomba gufata ibi. Mwumve! Ni 
ikihe kintu cya mbere Babonye? Bajyanye Yesu aho ku musozi - cyangwa Yabajyanye aho, noneho 
Ahindurirwa imbere yabo, arahindurwa. Imyenda ye yamurikaga nk'izuba igihe ryaka mu mbaraga zaryo, 
kandi Mose na Eliya bagaragara impande Ze.

Noneho Umwana w'umuntu aje mu yihe shusho? Mose na Eliya bazagaragara bwa mbere.

Noneho, mwitegereze, mbere yuko Yesu agaruka ku isi. Noneho, turihuta gake, ariko Umwuka wa 
Eliya uzagaruka ku isi kandi uzagarura imitima y'abana ku ya ba se. Bibiliya irabivuga.Yesu yarabibonye 
aho. Intumwa zarabibonye aho, gahunda yo kuza k'Umwana w'umuntu ufite ubwiza. Agomba guhabwa 
ubwiza no kugaruka.

Ni iki cyabaye ikintu cya mbere mbere yuko bamubona? Eliya. Nyuma nde? Mose; Israel igaruka aho, 
abarinzi b'itegeko, noneho nyuma Umwana w'umuntu ufite ubwiza. Aleluya!

Murabona gahunda yo kuza Kwe? Umwuka wa Eliya, cyangwa umuhamya w'igisekuru cya nyuma 
cy'itorero (murabona?), azana n'imbaraga kugira ngo imugaragaze.

Ubwo rero, ibihumbi 144 000 by'Abayuda bazateranira ku musozi Sinayi. . . ni aho Israel yahindukiye 
igihugu. Igihe cya kera cyane kurusha ibindi ku isi, idarapo rya kera cyane kurusha andi ku isi; bafite 
igihugu cyabo bwite, idarapo yabo bwite, igisirikare cyabo bwite, ifaranga ryabo bwite, n'ibindi bisigaye 
byose. Ni umunyamuryango w'Umuryango w'Abibubumbye, kuko ari igihugu. Yesu yavuze ko batazigera 
bajugunywa ibintu byose bitari byasohora.

Ni ubwiru uburyo iryo tsinda ry'Abayuda ryatotejwe ahantu hose, rigasunikwa, rikirukanwa, 
rikajugunywa, kimwe n'uko Itorero mu gihe cy'ibisekuru byo kujugunywa, kandi nyamara Yesu yaravuze 
ati “Igihe muzabona umutini ushibuka (igihugu cyongera kuba igihugu), igihe kizaba cyegereje, ku rugi. 
Mbabwije ukuri, iki gisekuru ntikizashira ibyo byose bitabaye.”

Uku guhangana. . . Ubu bwoko ntibuzashira. Hitler yashatse kubatsemba; Mussolini yashatse 
kubatsemba; Staline yashatse kubatsemba, ndetse n'abandi, ariko ntibazigera batakaza agaciro cyangwa 
ahubwo bakurwa ku isi; bazahagarara aho nk'ubwoko kandi nk'igihugu. Amina. Mose na Eliya bazaza. Yoo! 
nizeye ko mubyumva.

Byiza cyane.127

“Izuba ricanye mu mbaraga zaryo”, mu maso he hahindutse, hahinduwe. Noneho, hari ikindi kintu mu 
Byahishuwe 21.23, niba mushaka kubyandika, aho muri Yerusalemu nshya (21.23), Ni Umwana w'Intama 
uri mu murwa kandi ni We uwucanira; mu by'ukuri, ntibakeneye umucyo muri uwo murwa, izuba 
ntirizaharasira, kubera ko Umwana w'Intama uri hagati mu murwa azahabera Umucyo. Kandi amahanga 
yacunguwe azagendera mu mucyo w'Umwana w'Intama. Amina. Ni Umucyo w'Umwana w'Intama. Yoo, 
ntimuhirwa ku bw'ibyo?

Si ibyo gusa, ahubwo Anari mu Kuza (Yohana yaramubonye ku munsi w'Umwami), izuba ryo 
gukiranuka.

Tujye muri Malaki (Nalaki, umuhanuzi wa nyuma w'Isezerano rya Kera), Malaki, ku gice cya 4.

Mfite inkuru ntoya yo kubabwira ku bijyanye n'umugore wanjye uhenze wicaye aho inyuma. Namuteje 
ibihe bikomeye mbere yuko dushakana. Nagerageje kubigaruza nyuma y'ubukwe bwacu.

Kandi sinari nzi niba naragombaga kongera kurongora cyangwa niba ntaragombaga kongera 
kurongora, kandi ibyo rwose byaramushenjaguye mu buryo bwuzuye. Kandi nibwiraga ko yari umukobwa 
mwiza cyane, kandi ko byari byiza cyane kumureka akarongorwa n'umugabo w'umunyamwete 
wamwitaho. Nanibwiraga ko ntari mbikwiriye, kandi ko ntari nkwiriye mu buryo bwose ubwiza bwe. Ku 
bw'ibyo, ibyo byaramushenguraga, ntiyari azi icyo gukora. Hashize imyaka ibyo bibaye ubu, hafi imyaka 
makumyabiri.

Yari yarakomeretse cyane ku buryo yariraga ijoro n'amanwa. Kandi nageragezaga gutandukana na 
we, atari uko ntamukundaga ahubwo kubera ko ntashakaga gufata igihe cye. Mu by'ukuri, nashakaga 
kumureka agashaka umuntu runaka, umuntu w'umunyamwete kubera ko yari umukobwa mwiza cyane 
kugira ngo bikomeze nk'ibyo, na njye, nkafata. . . nkasohokana na we n'ibintu nk'ibyo. Kandi ni - nizeraga 
ko yankundaga kandi nari nzi ko namukundaga. Ku bw'ibyo, naribwiye nti “Noneho, ngiye kugerageza ku. 
.  .  Nzafata  gahunda  n'undi  mukobwa,  nsohokane  na  we  kugira  ngo  angireho  ibyiyumviro  bibi.”  Urebye

naramwishe. Nyuma, nagaye mu by'ukuri ibyo nakoze. Yarakomeretse wese. Narabimubwiye. Naravuze nti 
“Uri umukobwa mwiza cyane. Si - sinshaka gufata igihe cyawe gutyo.”

Noneho yarasubije ati “Ariko nda - ndagukunda Bill, kandi ni wowe wenyine nshobora gukunda.” 
Yaravuze ati “Na - namye nkukunda.”

Naravuze nti “Nda - ibyo ndabikunze, ariko naravuze nti, urazi, ni ko navuze, ndi umunti wiyeguriye 
ubuzima bwo kwera.” Naravuze nti “Nza - nzabaho nk'umuntu wiyeguriye ubuzima bwo kwera. Urabona, si 
- sinzarongora rwose.”

Kandi yari abihagazeho cyane, murazi, umukobwa muto w'umukene. Kandi yajyiye mu nzu. Yajyiye 
aho, arapfukama noneho aravuga ati “Mwami, sinzi icyo gukora. Si - sinshaka kugusuzugura, kandi 
nyamara, nkunda Bill. Kandi sinzi icyo gukora. Mwami, wakwemera kumpa impozamarira? Wakwemera 
kumfasha mo? Sinigeze nkusaba ibi mu buzima bwanjye, Mwami, kandi nizeye kutazongera kubigusaba, ni 
ko yavuze, ariko Urashaka kumfasha, reka mfungure iyi Bibiliya noneho umpe Icyanditswe. Namenye ku 
bantu ko Wabikoraga.” Kandi ayifunguye , byari muri Malaki 4.

Dore nzabaha. . . cyangwa ahubwo nzaboherereza umuhanuzi Eliya, mbere ya. . . uwo munsi uteye 
ubwoba w'Uwiteka.

Yaravuze ati “Narahagurutse, nizeye cyane ko tuzashakana.” Murabona?

Dore hazaba umunsi utwika nk'itanura ry'umuriro, abibone bose, yego. . . n'inkozi z'ibibi zose bazaba 
ibishingwe, maze habe umunsi uzabatwika bashire, ni ko Uwiteka Nyiringabo avuga, ntuzabasigira umuzi 
cyango ishami.

Ariko mwebweho abubaha izina ryanjye. . . izuba. . . (i-z-u-b-a). . . izuba ryo gukiranuka 
rizabarasira rifite gukiza mu mababa yaryo.

“Izuba, iyo ricanye mu mbaraga zaryo. . .” Yoo! Imbaraga y'Umwana w'Imana icaniye hagati yacu 
uyu mugoroba, Ahagaze hagati y'amatabaza arindwi y'izahabu, mu nshuro zirindwi z'ubumuntu Bwe aha, 
nk'Umucamanza, nk'Uwababaye kandi wapfuye ku bwacu kandi wishyizeho urubanza rwa kimana. Kandi 
Yakandagiye umuvure, umujinya w'Imana.

130

Ku munyabyaha no ku bugingo bwatakaye ku Nyanja y'ubugingo, Afite isumo riteye ubwoba. Kandi ku 
bw'Itorero,Ni Umucunguzi woroheje; Rihambiriye mu buruhukiro kandi Ritegereje guhorera k'umugezi mu 
gihe Riri mu buruhukiro, mu buryo bwuzuye rihaze muri Krisitu. Mbega igihe!

Ricana kuri twe imirasire Yaryo ishyushye “Ntutinye, ndi uwahozeho, uriho, kandi uje. Ndi Ishobora 
Byose; hanze yanjye, nta wundi muntu uhari. Ndi Alufa na Omega. Kandi nzaha ku buntu umuntu ufite 
inyota amasoko y'amazi.” Yoo, mbega isezerano n'inkuru y'urukundo! Kandi Umwana w'Intama ari hagati 
muri uyu murwa udakeneye umucyo, Ni izuba ryo gukiranuka, rifite gukiza mu mababa Yaryo.

Ni Umwangange (ururabo) wo mu kibaya,

Inyenyeri yaka ya mu gitondo,

Ni mwiza cyane kurusha ibihumbi icumi ku bugingo bwange (yego).

Impozamarira yanjye mu mibabaro,

Ubufasha mu rubozo,

Ampamagarira kumuha buri kibazo.

Aleluya!

Ni Umwangange wo mu kibaya,

Inyenyeri yaka ya mu gitondo,

Ni mwiza cyane kurusha ibihumbi icumi ku bugingo bwanjye.

Ni byo cyane rwose. Yoo, igihe iyi nyenyeri ihebuje ya mu gitondo izaboneka ngo icane, isuhuza 
umunsi uhagurutse, iwubwira, ivuga iti “Umunsi ugiye mu kanya gato kugaragara, Izuba rigiye kurasa”, 
kandi Aboneka Ubwe nyuma y'izindi nyenyeri (Yoo! yoo yoo!), rifite gukiza mu mababa Yaryo.

131

Noneho, tugaruke ku butumwa bwacu. Kandi turarangije ubu, kugira ngo twitegure ku bw'ejo 
nimugoroba, kuko ni saa tatu zibura cumi n'itanu kandi ntidushaka kubafata igihe kirekire kugira ngo 
dushobore kugaruka.

Byiza cyane. “Izuba ryo gukiranuka rifite gukiza mu mababa yaryo.”132

Noneho, mu maso He. Yari Umucamanza, cyangwa ikindi kintu kugira ngo twerekane ko Yohana 
yajyanwe ku munsi w'Umwami. Murabyizera? Yajyanwe ku munsi w'Uwiteka noneho abona Umwami 
nk'Umucamanza; si nk'Umutambyi; si nk'Umwami, ahubwo nk'Umucamanza.

Ni Umucamanza. Ntimubyizera? Bibiliya ivuga ko ari Umucamanza. Kandi aha, Yari yambaye 
nk'Umucamanza, yerekana icyo Yakoze, icyo Yari cyo, icyo Yari cyo ku munyabyaha n'icyo Yari cyo ku 
mukirisitu. None dore Nguyu arahagaze noneho, afite ijwi risa n'amazi menshi, no mu maso He nk'izuba 
igihe ryaka mu mbaraga zaryo.

Noneho, dore ibisubizo ku murongo wa 16. “Kandi. . .” Oya, mumbabarire. Ni ku murongo wa 17.133

Mubonye ntyo mwikubita imbere nk'upfuye.

Yoo! yoo yoo! Umuhanuzi ntiyashobora kugumya guhagarara igihe kirekire, abona iyerekwa nk'iryo. 
Nti - ntiyaragifite imbaraga, noneho yikubita ku birenge Bye nk'upfuye.

Noneho, mwitegereze.

Anshyiraho ukuboko kwe kw'iburyo arambwira ati: Witinya! Ndi uwa mbere kandi ndi uw'imperuka.

Yoo! yoo yoo! Ntibyari umuhanuzi, ahubwo Imana. “Ndi uwa mbere kandi ndi uw'imperuka. Ndi 
uguhishurirwa kwa mbere kandi ndi uguhishurirwa kw'imperuka. Ndi Uwahozeho; Ndi uriho; Ndi uje.” 
Turebe. Ndi. . . Na. . .

Anshyiraho ukuboko kwe kw'iburyo, arambwira ati: Witinya! Ndi uwa mbere kandi ndi uw'imperuka, 
kandi ndi uhoraho.

Icyakora nari narapfuye ariko none dore mporaho iteka ryose. . .

(Ubu ndetse. Nyuma aterera hejuru.). . . Amina, kandi mfite imfunguzo z'urupfu n'iz'ikuzimu.

Ntimutinye. Kubera iki tugomba kugira ubwoba? Kubera iki itorero ryabura kurinda Rye - gutekereza 
ku Ijambo rye? Duhagarare aha rwose umwanya kubera ko tujyiye kurangiza.

Kubera iki noneho iri torero ryagira ubwoba? Ni iki Yasezeranije Atasohoje imbere yacu? Kubera iki 
mwatinya igihano cyangwa ikirenzeho? “Witinya. Ndi uwahozeho, uriho, kandi uje. Ndi uwa mbere 
n'uw'imperuka. Mfite imfunguzo z'urupfu n'iz'ikuzimu nonaha ndetse.” Kubera iki? “Nanesheje kandi 
mbohoza ikuzimu n'urupfu (ni ukuvuga, igituro n'imana y'ikuzimu, urupfu ubwarwo, imana y'ikuzimu 
ubwayo) ku bwanyu. Nanesheje ibyo byose! Nanesheje ikuzimu, urupfu igituro.” Igihe Yari ku isi, Ni we 
gusa wari uko-. . .

Abantu benshi bashatse kwigarurira. Mwari mubizi? Napoleon yashatse kwigarurira isi, kandi yabikoze 
ku myaka mirongo itatu n'itatu. Hagati ya cumi n'irindwi na makumyabiri n'itanu, Napoleon yabaye umuntu 

ku myaka mirongo itatu n'itatu. Hagati ya cumi n'irindwi na makumyabiri n'itanu, Napoleon yabaye umuntu 
urwanya ibiyobya bwenge, ntiyizeraga igikorwa cyo kunwa cyangwa ikintu cyose cy'ubwo bwoko. Yajyiye 
mu Bufaransa (Ntiyari umufaransa. Yakomokaga ku kirwa; yajyiye mu Bufaransa kugira ngo yihorere 
kubera ko atabukundaga, ntiyakundaga Ubufaransa.) Ariko aratsindwa.

Kandi yigarurira Ubufaransa, noneho afata abo Bafaransa noneho yigarurira isi. Kandi ku myaka 
mirongo itatu, aricara noneho ararira kubera ko nta muntu wari ugihari wo kwigarurira, noneho yicwa 
n'inzoga, aratsindwa. Ntiyanashobora kwibohoza ubwe. Murabona? Noneho ahura n'akaga i Waterloo. 
Apfira i Waterloo. Najyiyeyo kandi mbona ibimenyetso bya kera, dufate uwo murwanyi: Yatangiye ari 
umusore noneho afata icyerekezo kibi kugira ngo abohoze, noneho apfira mu muvumo.

Ariko habayeho undi Muntu muto waje ku isi igihe runaka. Apfa ku myaka mirongo itatu n'itatu, 
noneho Abohohoza ibyashoboraga kubohozwa byose. Igihe Yari ku isi, Anesha imibabaro ikomeye, 
ubwibone; Anesha uburwayi; Anesha abadayimoni. Igihe Yapfaga, Anesha urupfu.

Igihe Yazukaga, Anesha ikuzimu. Arazamuka kandi anesha ibyarwanyaga umuntu byose kandi. . .?. . . 
divayi - mu rwengero rw'Imana, kandi arabikandagira, noneho anesha urupfu, ikuzimu, igituro, indwara, 
inyigisho zubakiye ku mategeko n'ibindi byose; Anesha ibyo byose kandi azuka ku munsi wa gatatu; 
Yigarurira ijuru kandi akuraho igicu cyari hagati y'Imana n'umuntu, kandi ahuza ijuru n'isi. Icyubahiro! Yoo 
yoo! Fiyu!

Nguwo ahagaze aho, Umurwanyi Ushobora byose, kuko Yashwanyaguje igitambaro mo kabiri. Nguyu. 
“Mfite imfunguzo z'urupfu n'iz'ikuzimu, zimanitse iruhande Rwanjye; witinya.” Amushyiraho ukuboko kwe 
kw'iburyo (imbaraga Ye), kandi amubyukisha imbaraga y'ukoboko Kwe kw'iburyo; Aravuga ati “Witinya. 
Ndi uwahozeho, uriho kandi uje. Ndi uwa mbere kandi nd uw'imperuka. Nari muzima, ndapfa, ndongera 
mba muzima ibinyejana n'ibinyejana. Amina!” Yoo.

Dore, umurwanyi ushoboye,

Nguyu ugaragara neza,

Ari hariya, umurwanyi ushoboye,

Kuko Yashwanyaguze igitambaro mo kabiri

Amina! Akuraho imbogamizi zose imbere y'abantu kugira ngo bashobore kugira gusangira nk'ukwari 
kuri mu ngobyi ya Edeni. Noneho, umuntu. . . Naringiye kubimira, ariko ngiye kubivuga. Umuntu ashoboye 
byose. Ntimubyizera, ariko ni byo. Umuntu wubaha mu buryo bwuzuye Imana ashobora byose. Ntiyavuze 
muri Mariko 11.22 ati “Icyo mwasaba cyose nimudashidikanya mu mutima wanyu, ibyo bizaba. Muzabona 
icyo mwasabye?”

Bigenda gute abantu babiri bashobora byose bahuye? Iyo Imana n'umuntu bahujwe no gushobora 
byose, ikintu runaka kigomba kuba. I. . . Icyo mwasaba cyose, hamwe n'iyo mbaraga muremyi yo 
gushobora byose kw'Imana, muzi ko Yabisezeranije, kandi ko Yabivuze mu Jambo Ryayo, ibyo birema 
imbaraga ijyaho kandi igakora ku buryo ibintu biba; ibintu bitabaho, ibyo muri icyo gihe bikora nkaho 
biriho kubera ko imbaraga ebyiri zishoboye byose zahuye. Ahagaze aho. Yoo, ntibihebuje?

Turebe niba tugifite ibintu byiza. Umurongo wa 18, noneho umurongo wa 19. Yohana. . . Ni iki 
cyabaye? Igihe yabonaga mu maso He, nk'ingaruka, yikubise ku birenge Bye. Ntiyari agishoboye 
guhagarara; ubuzima bwe bwataye ubwenge, ntiyashoboraga kubikora. Yari umurwanyi. Yari yamaze 
kunesha.

Noneho, Atanga itegeko. Kandi ubwo tugeze ku mpera z'igice, umurongo wa 19.

Nuko wandike ibyo ubonye n'ibiriho, n'ibiri bukurikireho hanyuma.

Dufate umurongo wa 20

Ubwiru bw'inyenyeri ndwi, izo umbonanye mu kuboko kwanjye kw'iburyo, n'ayo matabaza arindwi 
y'izahabu: dore izo nyenyeri ndwi ni zo bamarayika b'ayo matorero arindwi, naho amatabaza arindwi ni yo 
matorero arindwi.

Yoo, ni ukubafunga umwuka, nshuti zihenze. Kumubona Ahagaze aho, mu kirenga - ikirenga 
cy'Ubumana Bwe. Ni Umucamanza, Umutambyi, Umwami, Ikizu, Umwana w'Intama, Intare, Alufa na 
Omega, Data, Umwana, Umwuka Wera, Uwahozeho, uriho kandi uje. Yakandagiye umuvure w'umujinya 
w'inkazi w'Imana kandi Yatanze kunyurwa muri byose, ku buryo Imana yavuze ku musaraba. . . Igihe 
Yahagurukaga, Yaravuze ati “Byose birarangiye.” Ibyo byashimishije Imana, ku buryo Umwuka Wera wari 
wamusize wagarutse mu gitondo cya Pasika, ukamubyutsa kandi ukamuzura ku bwo gutsindishirizwa 
kwacu.

Aho, Yohana areba hejuru noneho amubona ahagaze aho, afite ibirenge bisa n'umuringa, amaso asa 
n'ibirimi by'umuriro, azenguruka isi yose. Daniyeli yamubonye mbere y'imyaka magana arindwi mu buryo 
bumwe, afite ishusho imwe, uwo Muntu umwe yari ahagaze aho, Umukuru nyir'ibihe byose, n'Usa 
n'Umwana w'Umuntu yihuza na We, kandi urubanza rwose Araruhabwa; Yari aho ku rubanza rw'intebe 
y'umweru.

Mu gihe tubonye ibyo bintu, n'ubuhe bwoko bw'abantu twakagombye kuba, nshuti zanjye? Isengesho 
ryanjye ni uko Imana yabaha umugisha. Murabona? Muramukunda? Muramwizera? Mwaziritse ubugingo 
bwanyu muri We?

Twubike umutwe akanya gato. Mu mutuzo kandi mu kwiyoroshya mu gihe tujyiye kuririmba mu 
mutuzo: “Naziritse ubugingo bwanjye mu nkambi y'uburuhukiro. Sinzongera kumva gusuma kw'ayo 
masumo gukushumura ubugingo bwanjye, ariko ibyo bizavuga amahoro yoroheje ku bugingo bwanjye.”

Mu gutuza noneho, hamwe no kubaha, reka buri. . .

Naziritse ubugingo bwanjye mu nkambi y'uburuhukiro,

Sinzongera kugenda ku Nyanja yibirinduye:

Umuraba ushobora gukubura inyanja yibirinduye kandi yuzuye gukubita kw'inkuba,

Muri Yesu, ndi mu mutekano igihe cyose.

Naziritse ubugingo bwanjye mu nkambi y'uburuhukiro,

Sinzongera kugenda ku Nyanja yibirinduye:

Umuraba ushobora gukubura inyanja yibirinduye kandi yuzuye gukubita kw'inkuba,

Muri Yesu, ndi mu mutekano w'igihe cyose.

Murikira (Kwirakwiza imirasire Yawe, Mwami).

Mwami, murikira,

Umucyo w'umunara umurikire;

O, murikira, Mwami, murikira,

(Tuzamure ibiganza kuri We.)

Umucyo w'umunara umurikire.

Kumera nka Yesu (Yego, Mwami!), kumera nka Yesu,

Ku isi, ndifuza kumera nka We;

Ubuzima bwanjye bwose, kuva ku isi njya mu bwiza,

Ndasaba gusa kumera nka We.

[Mwene Data Branham atangira kuririmbira mu menyo. - N.D.E.]

O, Mucunguzi uhebuje,

Ku isi ndifuza kumera nka We;

Ubuzima bwanjye bwose, kuva ku isi njya mu bwiza. . .

Murashaka kugira Ubugingo Bwe muri mwe, mumurika Ubwiza Bwe? Niba ariko bimeze, kandi mukaba 
mutarabugira, murashaka guhaguruka ku bw'isengesho? Abashaka ko twabibuka mu isengesho. Imana 
ibahe umugisha.

Mu kavure i Betelehemu. . .

(Mugume muhagarare, mugume gusa. . .)

Haza Umunyamahanga, (muzaba umunyamahanga ku isi);

Ku isi, ndifuza kumera nka We,

Mu gihe cy'ubuzima bwanjye bwose, kuva ku isi njya mu bwiza,

Ndasaba gusa kumera nka We.

Kumera gusa nka Yesu, kumera nka Yesu (ni ikifuzo cyanjye.).

Ku isi, ndifuza kumera nka We.

Mu gihe cy'ubuzima bwanjye bwose, kuva ku isi njya mu bwiza,

Ndasaba gusa kumera nka We.

[Mwene Data Branham atangira kuririmbira mu menyo. -N.D.E.]

Inyangamugayo, woroheje kandi inyangamugayo. . .

Noneho, Data wo mu ijuru, ni benshi, bahagaze, bashaka kukwakira. Bananijwe no kuzerera ahantu 
hose, batazi aho bajya, batwarwa n'ibibazo by'ubuzima, kandi bazi wenda ko mbere yuko umunsi 
urangira, imitima yabo ishobora guhagarara gutera, noneho ubwo ubugingo bwabo buri mu kaga buzagwa 
mu isumo ikomeye iri imbere yabo. Basaga ukwabo, bari bameze nk'isi, ariko ubu, barashaka gusa kumera 
nka We, Mwami. Bakire mu Bwami Bwawe; ni aba We, Data, kuko Uzi imitima yabo n'ibyo imitima yabo 
yibwira ikagambirira.

142

Warabyanditse, kandi Wabivuze n'akanwa Kawe bwite uti “Uwumva Amagambo Yanjye kandi akizera 
Uwantumye afite ubugingo buhoraho.”

Mwami, Waravuze kandi uti, “Hahirwa usoma n'uwumva amagambo y'ubuhanuzi bw'icyo Gitabo, kuko 
ibihe biregereje.” Bazi ko igihe cyegereje. Ntibashobora kongera guhindukira, Mwami. Jugunya umugozi wo 
gukiza noneho ubikururireho, Mwami. Reka bashobore kugenda uhereye iri joro kandi bamurike Umucyo wa 
Yesu Krisitu. Ndabaguhaye, Data wo mu ijuru, mu Izina rya Yesu Krisitu.

Bashobore biyoroheje gukurikira Umwami aha ku rusengero mu mubatizo. Shyira Umwuka Wera mu 
bugingo bwabo, kugira ngo babe nka Yesu iminsi yabo isigaye. Tubigusabye mu Izina Rye.

Kumera gusa nka Yesu, kumera nka. . .143

Mwe mwese abakirisitu, muhagaze cyangwa muhagaze hafi y'aba bantu, murambure ikiganza, mufate 
icyabo noneho mugifate. Mubarambikiho ikiganza; Muhimbaze ku bw'ubugingo bwabo. Igicaniro cyacu aha 
cyuzuye abana n'abandi bantu; ntidushobora kubazana aha.

. . . igihe cy'ubuzima bwanjye bwose, kuva ku isi njya mu bwiza,

Ndasaba gusa kumera nka We.

Murikira, o murikira,

Umucyo w'umunara umurikire;

Yoo, Umucyo w'umunara umurikire.

Reka urumuri rw'umunana rumurikire

Murumva mu by'ukuri mumeze neza? Ntimwumva mumeze neza? Ntimuhirwa kuba umukirisitu? Mufate 
noneho ikiganza umuntu runaka wicaye hafi yanyu, mu gihe tujyiye kuririmba indirimbo “Tuzagenda mu 
Mucyo”, uwo Mucyo mwiza, Umucyo w'Umwami Yesu Krisitu wagaragajwe mu mubiri.

Tuzagenda mu Mucyo, Umucyo mwiza cyane,

Uturuka aho ibijojoba by'urume rw'ubuntu bimurika,

Umurika amanwa n'ijoro impande zacu,

Yesu, Umucyo w'isi.

Tuyiririmbe twese:

Tuzagenda muri uyu Mucyo,

Ni Umucyo mwiza,

Uturuka aho ibijojoba by'urume rw'ubuntu bimurika,

Umurika amanwa n'ijoro impande zacu,

Yesu, Umucyo w'isi.

Muze abera mwese b'Umucyo kwamamaza

Yesu Umucyo w'isi,

Ubwo inzogera z'ijuru zizavuga,

O Yesu, Umucyo w'isi.

Muzamure ikiganza noneho.

Tuzagenda muri uwo Mucyo, Umucyo mwiza,

Uturuka aho ibijojoba by'urume rw'ubuntu bimurika,

Umurika amanwa n'ijoro impande zacu,

Yesu, Umucyo w'isi.

Tuzakomeza kugenda muri uwo Mucyo,

Ni Umucyo mwiza cyane,

Uturuka aho ibijojoba by'urume rw'ubuntu bimurika,

Umurika amanwa n'ijoro impande zacu,

Yesu, Ni Umucyo w'isi.

Tuzakomeza kugenda muri uwo Mucyo,

Ni Umucyo mwiza cyane,

Uturuka aho ibijojoba by'urume rw'ubuntu bimurika,

Umurika amanwa n'ijoro impande zacu,

Yesu, Ni Umucyo w'isi.

Tuzagenda muri uyu Mucyo,

(Umucyo w'Ubutumwa bwiza), Umucyo mwiza,

Uturuka aho ibijojoba by'urume rw'ubuntu bimurika,

Umurika amanwa n'ijoro impande zacu,

Yesu, Umucyo w'isi.

Ku ntangiriro neza za Pantekote, igihe Umwuka Wera wagwaga ku Itorero. . . Ubutumwa 
bwarakomeje kugera i Simuruna; aho hari Irenee, uwera ukomeye w'Imana, wavugaga mu ndimi, yari 
afite imbaraga y'Imana, yazuraga abapfuye, yakizaga abarwayi; yagendaga mu Mucyo. Nyuma ye haza 
Colomban, uwera ukumenye kandi ushoboye w'Imana. N'abandi benshi bera bakomeye bakwirakwiza 
ubutumwa, bagenda mu Mucyo, Umucyo w'Ubutumwa bwiza, uwo Mucyo nk'uwamuritse ku munsi wa 
Pantekote. Krisitu Ahagaze hagati mu bwoko Bwe, muri ayo matabaza arindwi y'izahabu y'ubwiza Bwe, 
nk'izuba iyo ricanye mu mbaraga zaryo.

Dore turi mu 1961.

Tuzagenda muri uwo Mucyo,

Ni Umucyo mwiza cyane,

Uturuka aho ibijojoba by'urume rw'ubuntu bimurika,

O umurika amanwa n'ijoro impande zacu,

O Yesu, Umucyo w'isi.

Duhaguruke:

Ubwo rero, tuzaba turimo kugenda mu

Mu Mucyo, uwo Mucyo mwiza,

Uturuka aho ibijojoba by'urume rw'ubuntu bimurika,

Umurika amanwa n'ijoro impande zacu,

Yesu, Ni Umucyo w'isi.

Muramukunda?

Ndamukunda, Ndamukunda

Kuko Yabanje kunkunda

Ambonera agakiza

I Kaluvari ku musaraba

Sinzongera guhindukirira ibintu by'isi;napfuye ku isi, n'isi ipfa ku bwanjye. Ngenda gusa muri Krisitu, 
nyobowen'Umwuka Wera. Ndamukunda kubera ko Ankunda, kandi Yamuritseho imigisha Ye,ampa ikiganza 
cy'ubufatanye mu Bwami Bwe. Noneho, turi abahungu n'abakobwab'Imana, kandi icyo tuzaba ku iherezo 
nticyari cyahishurwa; ariko tuzi kotuzagira umubiri usa n'umubiri We bwite uhebuje, kuko tuzamubona uko 
Ari.

Ubwo rero, tuzaba turimo kugenda mu

Mu Mucyo, uwo Mucyo mwiza,

Uturuka aho ibijojoba by'urumerw'ubuntu bimurika,

Umurika amanwa n'ijoro impandezacu,

Yesu, Ni Umucyo w'isi.

Muramukunda? Murazi, nyuma y'ubutumwa bufite ubugi kandi n'ibindi byose, nkunda kumva abantu 
baririmba indirimbo, baramya kandi baririmbira mu Mwuka. Nta kintu kiza cyane nk'indirimbo nziza za kera. 
Ni byo. Nkunda indirimbo nziza za kera za gipantekote mu buryo bwa kera; si ayo majwi yakoze imyitozo 
ku rwego rurenze babona ku buryo bavuga cyane kandi bagahinduka ubururu kandi bakaba batakizi icyo 
barimo kuririmba. Nkunda umuntu, wenda, uririmba nabi, ariko nyamara ufite imigisha ya Pantekote, kandi 
akaziririmba. Yoo, mbega - mbega ukuntu izo ndirimbo ziryoshye zo ku musaraba zihebuje! Yoo! yoo yoo!

Indirimbo yacu yo gutaha noneho:148

Gumana Izina rya Yesu,

Mwana w'agahinda n'umubabaro;

Azaguha ibyishimo n'impozamarira,

Rijyane ahantu hose ujya.

Ejo nimugoroba, umurimo uzatangira saa moya, saa moya zuzuye neza.

Turicisha bugufi mu Izina rya Yesu,

Twikubise ku birenge Bye,

Umwami w'abami, tuzamwambika ikamba mu ijuru,

Igihe urugendo rwacu ruzaba rurangiye.

Turirimbe twese noneho.

Gumana Izina rya Yesu,

Mwana w'agahinda n'umubabaro;

Azaguha ibyishimo n'impozamarira,

Yoo, rijyane ahantu hose ujya.

Izina rihenze, Izina ryoroheje cyane!

Ibyiringiro by'isi n'ibyishimo by'ijuru;

Izina rihenze, o Izina ryoroheje cyane! (Izina ryoroheje cyane!)

Ibyiringiro by'isi n'ibyishimo by'ijuru.

Noneho, twarangije ku bw'uyu mugoroba ku wa. . . Bamaze kumbaza niba hazaba umurimo ejo mu 
gitondo. Oya, si ejo, muzaruhuke neza ejo. Byashoboka ko ejo nimugoroba, ntashobora kurangiza ubu 
butumwa, ubwo nzongera mbufate umunsi ukurikiyeho. Igihe cyose ntazashobora kurangiza u - 
ubutumwa, nzaburangiza bukeye bw'aho. Ariko ibi twarangijanyije na byo. Ndizera ko mwese mwiteguye 
ku bw'ibisekuru by'itorero, si byo? Byiza cyane.

Twubike umutwe mu gihe tubiririmba mu mutuzo, ubu.

. . . mu Izina rya Yesu

(Buri rurimi rujyiye kubihamya.)

Twikubise ku birenge Bye,

Umwami w'abami, tuzamwambika ikamba mu ijuru,

Igihe urugendo rwacu ruzaba rurangiye.

Izina rihenze, o Izina ryoroheje cyane!

Ibyiringiro by'isi n'ibyishimo by'ijuru;

Izina rihenze, o Izina ryoroheje cyane

Izina ryoroheje cyane!

Ibyiringiro by'isi n'ibyishimo by'ijuru.

